    





اولو تانرینی آدی ایله.
                                      کؤمک قاپيسيني آچ ائي يارادان،  

                                     گؤستر نيظامييه دوز يولو هر آن.  

                                                                           نيظامي.  

  آذربايجان ائل ميثاللاريندا، خالق آراسيندا ايشلنن  " آدامين گرک دونيادا گؤزو توخ اولا، هر شئيه تاماه سالمايا، اينسان تاماه ديشيني بير دفعه ليک چکيب آتسا ياخشيدير "  ايفاده لري يادداشيميزدا درين کؤک سالميشدير. ايندي گؤرک همين مثله يه موناسيبتيني نيظامي نئجه قلمه آلير.  

  ديش ندير، آغريلاري چيخاردي هر جاندان او،  

  چکدي تاماه ديشيني هر ايکي جاهاندان او.  

  (سيرلر خزينه سي  " يازيچي " ، 1981. سه 34)  

  ائلده، اوبادا بير آدامين باشينا يامان ايش گلنده، يني چتين بير درده دوچار اولدوقدا اونونلا گؤروشنلر موعين قدر تسللي وئرديکدن سونرا اکثريت:  " آللاه اؤزو هارايينا، کؤمگينه چاتسين "  دئيه رک اوندان آيريليرلار و ياراداني کؤمه يه چاغيريرلار. نيظامي گنجوي ايسه اونو بديعي اولاراق آشاغيداکي کيمي قلمه آلير:  

  حسرتيني چکنلر دوشدو جان هارايينا،   

  هارايا چاغيرانين اؤزون چات هارايينا.  

  (سيرلر خزينه سي  " يازيچي " ، 1981، سه.37)  

      اينسان باشينا گله جک حاديثه ني موعين قدر اولدن دوياراق دئيير:  " آيه واللاه، بيللاه ائله بيل کي، اورگيمه، اقليمه دامميشدي. هئچ او ايشين دالينجا اورکله گئتميرديم. ائله بيل کي، گئدرکن آياقلاريمدان داش آسيلميشدي " . داهي شاعير ايسه همين مثله يه موناسيبتيني بئله بيلديرير:  

      يول-ايز تاپا بيلميرم، بو دا سفر-سئييردي،     

  آياغيم گئت دئسه ده، باشيم گئتمه دئييردي.  

    (سيرلر خزينه سي  " يازيچي " ، 1981، سه. 55)  

  چوخ زامان حالال زحمتله، اکينچيليکله، مالدارليقلا مش­غول اولان آداملار گؤروشوب صؤحبت ائدرکن بير-بيري نين حال-احواليني سوروشاندان سونرا دئييرلر، آيه بو اکي نين-بيچي نين، مالين-هئيوانين نه وضعيتده دير، دئديکده موصاحيبي جاوابيندا دئيير:  " نه دئييم، باشينا دؤنوم چاليشيريق، تانري سندن حرکت، مندن برکت دئييب، روزي وئرن او کيشيدير " . همين حاديثه ني شاعير بئله قلمه آلير و حالال زحمته موناسيبتيني اؤن پلانا چکير.  

  حالال زحمت ايتمه ييب اللشمک دئييل ائييب،  

  تانري سندن حرکت، مندن برکت دئييب.  

  (سيرلر خزينه سي  " يازيچي " ، 1981، سه. 83)  

  اينسان حياتي نين ائله آنلاري اولور کي، باش وئرميش بير حاديثه ني آرادان قالديرماق اوچون قوهوم-قونشولار ييغيلاراق هره بير فيکير سؤيله يير. آنجاق همين ايشين هللي يولو تاپيلمير. اکثر حاللاردا بئله مشورت آخشاملار اولور. اودور کي، عاغيللي، دونياگؤرموش آداملار دئييرلر کي، آخشامين خئيريندن سحرين شري ياخشيدير و ياخود گئجه لر حاميله دير، گؤرک صاباح نه دوغور. داهي شاعير همين مثله ني بئله شرح ائدير:  

  اووچو دئدي:  " مثلدير، هر گئجه حاميله دير  

  نه دوغاجاق بيلينمير، گؤر نئجه حاميله دير؟ " .   

  (سيرلر خزينه سي  " يازيچي " ، 1981، سه. 94)  

  ايستر شيفاهي، ايسترسه ده يازيلي ادبياتيميزلا ياناشي ائل ايچينده هميشه قئيد ائديليب کي، ميسيلسيز گؤزلليگي ايله کؤنوللري مفتون ائدن توووزقوشونون آياقلاري چوخ چيرکين اولدوغوندان هميشه باشينا قاخينج اولوب. شاعير توووز قوشونون بئله طالعييني آشاغيداکي کيمي وئرير:  

  زر قانادي، گؤرکه مي بير تاماشا توووزون،  

  آياغي نين عئيبيني قاخما باشا توووزون.  

  (سيرلر خزينه سي  " يازيچي " ، 1981، سه.111)  

  آذربايجاندا تولکو هميشه حيله گر، اوغرو، خيانتکار و بيج کيمي تانينيب. اودور کي، اونون حيله گرليگي و سايره خوصوصيتلري حاقيندا روايتلر و هئکايه لر مؤوجوددور. بئله يازيلميش هئکايه لرين اونلارجا آديني يازماق اولار. دوغرودان دا، ماهير اووچولار تولکونو اوولايارکن يوواسيندا اولان ايکي دئشيکدن بيريني اولجه دن باغلاييرلار و چوخ زامان اونو چيخارماق اوچون يوواسينا توستو ده قويورلار. همين حاديثه ني شاعير آشاغيداکي کيمي شرح ائدير:  

  زيرک تولکو ايتلردن دايم قورخوب قاچسا دا،  

  يوواسيندان چيخماغا ايکي دئشيک آچسا دا،  

  قورتارماييب اؤلومدن کلک اونو يووادا،  

  توستوسويله بوغوبدور فلک اونو يووادا.  

  (سيرلر خزينه سي  " يازيچي " ، 1981، سه. 117)  

  شاعير کلکباز تولکونون اؤز کلگينه دوشدويونو خاطيرلاتماقلا  " گئن قاز، درين قاز، اؤزون دوشرسن "  آذربايجان ضرب مثليني ده يادا سالير.  

  زحمتي و حالالليغي اؤزونه پئشه ائدن آري ايله باغلي اولان ضرب مثللره يازيلي و شيفاهي ادبياتيميزدا چوخ راست گليريک. مس.  " بال توتان بارماق يالار " ،  " بالا بالدان شيرين، زهريماردان آجيدير " ،  " بال توتان بارماغي آريلار سانجار " ،  " آري اؤز باليندا بوغولوب اؤلر "  و س. عوموميتله، دونيانين و آري بالي نين شيرينليگينه اويانلاري آييلتماق اوچون شاعير همين مثله ني بئله شرح ائدير:  

  دوشوندورمز ازلدن اؤز احوالي آريني،  

  شيرين جاندان ائيله ييب، شيرين بالي آريني.  

  (سيرلر خزينه سي  " يازيچي " ، 1981، سه. 123)  

  ائل آراسيندا هله ايندي ده دئييرلر کي، اينسانا، قارايا يوووشمازدير فيلانکس، يالقوزاق جاناوار کيمي تک گزير. نيظامي بو مثله ني ده ياددان چيخارماياراق بئله وئرير:  

  يالقوزاقتک گزمگي يئره خوشدور کولگين،   

  آرخاييندير بوش گئدير، الي بوشدور کولگين.  

  (سيرلر خزينه سي  " يازيچي " ، 1981، سه. 123)  

  چوخ زامان موعين باش وئرميش حاديثه  ايله علاقه دار اولاراق بير شخص او بيريسينه دئيير، آيه واللاه، بيللاه چوخ ياخشي دئييبلر کي، عاغيلسيز دوستدان عاغيللي دوشمن ياخشيدير. عاغيللي اينسان نه ايش گؤرور-گؤرسون، او هئچ زامان عومومي اينسانليغا عکسيکليک گتيرن ايش گؤرمز. اودور کي، نيظامي پوئتيک اولاراق همين مثله يه موناسيبتيني آشاغيداکي کيمي بيلديرير:  

  فلک آچسا باشينا نه پستاها ياخشيدير،  

  نادان دوستدان عاغيللي دوشمن داها ياخشيدير.  

  (سيرلر خزينه سي  " يازيچي " ، 1981، سه. 139)  

  بو ضربي مثل  " پيشيک اؤز بالاسيني چوخ ايسته ديگيندن يئير "  آذربايجاندا داها چوخ ايشلنن مثلدير. نيظامي بورادا پيشيگين ايرسي خوصوصيتيني ده همين ساهه نين موتخصيصي کيمي وئرير. بو مثله ني او، بئله شرح ائدير:  

  بير-بيرينه ايسنيشيب حيان اولار پيشيکلر،  

  بالاسيني ايستکدن يئين اولار پيشيکلر.  

  (سيرلر خزينه سي  " يازيچي " ، 1981، سه. 140)  

  قديم دؤورلرده سويودوجو اولماديغيندان اتي اوزون مودت ساخلاماق اوچون مؤحکم دوزلاياراق قورودوب قاخاج ائديرديلر. لازيم گلديگي واخت اونو ايليق سودا يوياراق ايسته نيلن ات خؤرگي حاضيرلاييرميشلار. بير ده اونو ياددان چيخارماماليييق کي، هميشه، ائله ايندي نين اؤزونده ده آذربايجاندا ان لذتلي ات قوزو اتي ساييليب. آذربايجان عادتينه گؤره ان دادلي، لذتلي خنگل قاخاجدان حاضيرلانان خنگل ساييلير. شاعير همين مثله ني بئله قئيد ائدير:  

  قاخاجلاري يانديريب، امليکلري شيشه چک،  

  توستو اودما قوزونون کابابيني ديشه چک.  

  (سيرلر خزينه سي  " يازيچي " ، 1981، سه. 152)  

  گؤزوموزو دونيايا آچاندان آغبيرچک ننه لريميزين ديليندن اوزرليک حاقيندا دئييلن باياتيني زامان-زامان ائشيتميشيک.  

  اوزرلييم هوايام،  

  يامان درده دوايام.  

  پيس گؤزو، پيس نظري،  

  اوستونوزدن آزايام.  

  بورادا آزايام سؤزو آزديرارام معناسيندا ايشله ديلميشدير. اوزرليک بير چوخ دردلرين، او قدر ده چوخ يوخ، ان آزي اوتوزا ياخين دردين درمانيدير. اونو اوددا يانديريب اييله ديکده کسکين باش آغريسي، اورک بولانماسي، باش گيجللنمه سي و س. دف اولور. داهي نيظامي ده اثرلرينده دؤنه-دؤنه اونا موناسيبتيني بيلديرميشدير. او،  " خوسروو و شيرين "  اثرينده بئله يازير:  

شوکور اولسون آللاها، اونا بيليريک،  

  توخونماز يامان گؤز، يانار اوزرليک.  

  (خوسروو و شيرين،  " يازيچي " ،1983، سه. 84)  

  ائلده، اوبادا هر کس ياشينا اويغون ايش گؤرمه ديکده و ياخود يئرسيز ايش گؤردوکده آغساققاللار، آغبيرچکلر همين آدامي مذمت ائديب دئييبلر:  " آي بالا، آي اوغول، بس ائشيتمه ييبسنمي واختسيز يولا چيخاني پوسارلار، واختسيز بانلايان خوروزون باشيني کسرلر " . شاعير همين مثله ني اولدوغو کيمي بئله شرح ائدير:  

  واختسيز يولا چيخسان پوسارلار اينان،  

  باشيني کسرلر واختسيز بانلاسان.  

  (خوسروو و شيرين،  " يازيچي " ،1983، سه. 46)  

  آذربايجان خالقي نين دوغما عادت-عنعنه لريندن بيري ده علي الخصوص تويلاردا جيدير ياريشي تشکيل ائده رک قاليبه نمر اولماياندا وئريرلر. چوخ زامان آت باش آپاراندا، جيلووونو ساخلاماق مومکون اولماياندا دئييرلر:  " آيه بو آت يامان جيلوو آپاراندير " . موتفککير شاعيرين بو مثله ده ديقتيندن يايينماميشدير. او، يازير:  

  سونرا آت سييرديب، جيدير قوردولار،  

  جيلووو بوراخيب، آتي ووردولار.    

  دئديلر: يقين آت، جيلوو آپارير،  

  بيلمه ديلر کؤنول بير اوو آپارير.  

  (خوسروو و شيرين، 1983، سه. 84)  

  اينسان آغير درده دوشدوکده، عزيزيني ايتيرديکده اونون دردينه بنزر درد دانيشان اولاندا ان چوخ دا قادينلار بئله ايفاده ايشله ديرلر کي، آي قيز قادان آليم، درديمي تزله ييب، يارامي قؤور ائتديرمه. نيظامي گنجوي همين مثله ني بئله قئيد ائدير:  

  ياديندان بير آندا چيخميردي شيرين،  

  قؤور ائتدي ياراسي قارداش دردي نين.  

  (خوسروو و شيرين،  " يازيچي " ،1983، سه. 84)  

  آذربايجان خالق ناغيللاريندان و افسانه لريندن ان چوخ راست گلديگيميز، اوخودوغوموز همين ناغيل و افسانه ميزه داهي شاعير موناسيبتيني بئله بيلديرير:  

  يولونا توللاندي گوزگو و داراق،  

  داراق مئشه  اولدو، گوزگو ده بير داغ.  

  (خوسروو و  شيرين،  " يازيچي " ،1983، سه. 86)  

  هامينيزا معلومدور کي، کئچميشده چؤرک بيشيرمک اوچون ان چوخ تنديردن ايستيفاده ائديليب. تنديره اود ساليناندا عادتن خمير کوندله نير، تندير اولجه عادتي اوزره قارالير، سونرا ايسه آشاغيدان يوخارييا دوغرو آغارماغا باشلايير. تام آغاريب قورتاران کيمي تندير چوخ ايستي و ياخود قيزمار اولدوغوندان چؤرگي تئز ياپميرلار، آز گؤزله مه لي اولورلار، يوخسا او ساعات چؤرک کوت گئدر. اودور کي، آذري عادت-عنعنه سيني چوخ گؤزل بيلن نيظامي همين مثله يه موناسيبتيني بئله شرح ائدير:  

  ائله رفتار ائله او گونشله باخ،   

  دوشمه تنديرينه چؤرکدن قاباق.  

  (خوسروو و شيرين،  " يازيچي " ،1983، سه.118)  

  دده-بابادان قالميش عادته گؤره عاغيللي اوغلان و قيزلار ائل عادتينده عاييله قورماغي اوستون توتموشلار. بئله کي، اوغلان و قيز بير-بيريني سئويب ايسته ديکده قيز ائوينه اوغلانين ائلچيلري تشريف گتيريرلر و آغساققاللارين راضيليغي و خئيير دوعالاري ايله نيشانلانيرلار. بو عادتيميزي ده داهي نيظامي ياددان چيخارماميش، همين مثله ني بئله تصوير ائتميشدير:  

 گؤرسه کي، وفالي، عيصمتلي قيزسان،  

  ائلچي گؤندره جک عادتله، اينان.  

  (خوسروو و شيرين،  " يازيچي " ،1983، سه.119)  

  عادتي اوزره هميشه قيز و اوغلان بير-بيريني سئوديکده اورگيني بيرينجي اولاراق قيز يوخ، اوغلان آچير. قيزين اوغلانا اورک آچيب ايستگيني بيلديرمه سي قيزا قباحت ساييلير و اونا اسکيکليک گتيرير. آنجاق اوغلان اوچون بونون هئچ بير فرقي يوخدور. عکسينه قيزا يال­وارسا بئله اونون قييمتينه خلل گتيرمير. اودور کي، بو عادتلريميزي ده دريندن بيلن شاعير حاديثه ني بئله قئيد ائدير:  

  ياراشماز کيشي نين دالينجا دوشمک،  

  بو صيفت قاديندا اولماسين گرک.  

  (خوسروو و شيرين،  " يازيچي " ،1983، سه.119)  

  آذربايجاندا ان چوخ آتالار اؤز قيزلارينا اؤيود-نصيحت وئررکن برک-برک تاپشيريرلار کي، آي قيز ها، باخ بو سؤزلريمي ياديندان چيخارما، قولاقلاريندا سيرغا ائدرسن. شاعير بو آذري ضرب مثليني آشاغيداکي کيمي قئيد ائدير:   

  شيرين بو سؤزلره قولاق آسيردي،  

  سانکي قولاغيندان سيرغا آسيردي.  

  (خوسروو و شيرين،  " يازيچي " ،1983، سه.119)  

  ادبياتيميزدا ايستر شاعيرلر و ايسترسه ده يازيچيلار بديعي تصوير وئررکن سؤيود کؤلگه سيني، اونون پريشان گؤزه لين هؤروکلرينه  بنزه ين سالخيم بوداقلاريني و س. چوخ تصوير ائتميشلر. بلکه ده موعاصير شاعير و يازيچيلاريميزدا اولان بو خوصوصيت اؤز سلفلري نين تاثيري نين نتيجه سيدير. بو مثله يه ده داهي شاعير آشاغيداکي کيمي ياناشير:  

  گونشدن ايشيقلي گئجه ده بير-بير،  

  سؤيود کؤلگه سينده شراب ايچيلير.  

    (خوسروو و شيرين،  " يازيچي " ،1983، سه. 139)  

  حياتدا دونياگؤرموش ائل آغساققاللاري هميشه دئييبلر کي، اينسان گرک آياغيني يورغانينا گؤره اوزاتسين. قابيلييتينه، ايمکانينا گؤره بير ايشدن ياپيشسين کي، سونرا پئشمانچيليق چکمه سين. اودور کي، نيظامي بو آذربايجان ضرب مثليني آشاغيداکي کيمي وئرير:  

  دؤورانيندان چيخما هئچ يوکسکلره،  

  آياغيني اوزات يورغانا گؤره.  

  (خوسروو و شيرين،  " يازيچي " ،1983، سه.164)  

  اکينچيلييه داير ايشله ديلن ضرب مثلدن چوخ زامان دونيا گؤرموش، امک آداملاري دئميشلر کي، نه اکرسن، اونو دا بيچرسن. يني ساغلام توخوم اکسن مونبيت تورپاغا، بول محصول گؤتوررسن. همين مثل ايله علاقه دار نيظامي يازير:  

  هر توم اکن اوندان گؤتورر بهر،  

  مندن يوخ، توخومدان گلير بو خبر.  

  (خوسروو و شيرين،  " يازيچي " ،1983، سه.165)  

  ائليميزده ميثال وار، دئيرلر، آيه سامان سنين اولماسا دا سامانليق کي، سنيندير. ياخود ائششگين فيکري سامانليقدا ايدي، آت دا ووروب سامانليغا سالدي. بو مثل ايله باغلي اولان فيکري شاعير پوئتيک شکيلده بئله ايفاده ائدير:  

  سامانليغا دوشسه اگر بير ائششک،  

  ائششک يوخ، سامانا گرک واي دئيک.  

  (خوسروو و شيرين،  " يازيچي " ،1983، سه.165)  

  قارغانين جاذيبهدار گؤزونه و توووزون چيرکين آياغينا داير دئييلميش ائل ميثاللارينا شاعيرين يازديغي پوئتيک بئيت آشاغيداکي کيميدير:  

  گؤزلرين قارغانين گؤزونده اولسون،  

  چيرکين آياغينا باخما توووزون.  

  (خوسروو و شيرين،  " يازيچي " ،1983، سه.166)  

  ان چوخ ايشله ديلن آذري ضرب مثللريندن بيري ده  " اؤز گؤزونده تيري سئچمه يهن، اؤزگه گؤزونده توک آختارير "  ميثاليدير. نيظامي گنجوي همين ميثاللا علاقه دار بئله يازير:  

  يوز نؤقسانين وارکن، دينمه سوس باري،  

  اؤزگه ده آختارما او نؤقسانلاري.  

  (خوسروو و شيرين،  " يازيچي " ،1983، سه.166)  

  ائلده، اوبادا هميشه بير-بيري ايله اؤج کسيلميش آداملاري هميشه بير کيشي نين گونو اولان آروادلاري ايله موقاييسه ائده رک دئميشلر:  " آللاه سن گؤسترمه، ائله بير گؤز ياغي يئميش گونودورلر " . نيظامي اونو آشاغيداکي کيمي قئيد ائدير:  

  مريمين گؤزوندن شاه بيلدي هئچ واخت،  

  گونو-گونوسويله باغلاماز اولفت.  

  (خوسروو و شيرين،  " يازيچي " ،1983، سه.166)  

  کئچميشده آذربايجاندا نقليات و يوک داشيماق واسيطه سي کيمي ائششکدن چوخ ايستيفاده ائديلديگيندن اونا داير ايشله ديلن ضرب مثللره ده داها چوخ راست گليريک. مس.  " ائششه يه گوجو چاتمير، پالاني تاپدالايير " ،  " ائله قورخور ائششک پالان دوزدان قورخان کيمي " ، ياخود  " ائله دوردو کي، ائله بيل ائششک آرپا گؤروب "  و س. نيظامي ايسه بو مثللره موناسيبتيني آشاغيداکي کيمي بيلديرير:  

  پالان قاييراندان قاچارسا ائششک،  

  تئز قالخار آياغا آرپاني گؤرجک.  

  (خوسروو و شيرين،  " يازيچي " ،1983، سه.173)  

  دونياگؤرموش عاغيللي آداملار ايکي نفرين بير-بيري ايله چوخ پيس دالاشماقلاريني گؤردوکده دئييبلر:  " آدام گرک ائله دالاشسين کي، باريشماغا دا يئر قويسون " . بو باره ده کي  آذري مثليني نيظامي بئله ايشلتميشدير:  

  دؤيوش مئيدانيندا ائله قيزيشديق،  

  بير يول قالماميشدير صولح اوچون آرتيق.
  (خوسروو و شيرين،  " يازيچي " ،1983، سه.175)  

  مثل وار دئيرلر، خنجر ياراسي ساغالار، ديل ياراسي ساغالماز. بو يالنيز خالقين تاثيرلي سؤزه وئرديگي قييمتله باغليدير. يئرينده ايشلنميش قييمتلي سؤز، قييمتلي کلام دايما اؤز ديريني ساخلايير. اودور کي، دئيرلر، دوز سؤزه زاوال يوخدور. سؤز صنعتي نين اولو سرکرد­سي نيظامي ده بو مثله يه اؤز موناسيبتيني داهييانه بئله بيلديرير:  

  ديليم ياراليديدلير، چونکي من اوندان  

  آنجاق ديل ياراسي آلديم هر زمان.  

  (خوسروو و شيرين،  " يازيچي " ،1983، سه.175)  

  اينسانا آغير کدر، درد اوز وئرديکده چاره سيزليکدن برک دولور و هيچقيرير. بو زامان يانينداکيلار اونا آغلاياراق اورگيني بوشالتماسيني مصلحت گؤرورلر. اودور کي، نيظامي بو ضرب مثلي خاطيرلاداراق يازير:  

  اورگيم دولودور، قوي آغلاييم من،  

  آناسي اؤلموشه اؤيرتمه شيون،  

  (خوسروو و شيرين،  " يازيچي " ،1983، سه.175)  

  اورگين غئيري-نورمال دؤيونمه سي، گؤزون سيريمه سي اينسانين باشينا خوشاگلمه يهن، بدبخت بير حاديثه نين گله جگيني خبر وئرن علامتلردندير. چوخ زامان دئييرلر کي، اورگيم يامان داريخير، خئييرلييه سيريسين گؤزلريم يامان سيريگير، گؤره سن باشيما نه گله جکدير. بو زامان سيريين گؤزه قيرميزي رنگلي پارچا قيريغي ياپيشديريرلار کي، بو ايشين آخيري قوي خئييرليکله قورتارسين. اودور کي، نيظامي بو خوصوصدا بئله يازير:  

  بو چوخدان بيلينميش مشهور سيناقدير،  

  قلب دؤيونسه ضيان توخوناجاقدير.  

  گؤزوم خبر وئرير باخ سيرييه رک،  

  گؤره سن باشيما نه لر گله جک.  

  (خوسروو و شيرين،  " يازيچي " ،1983، سه.175)  

  دئمک اولار کي، داهي شاعير آذربايجان ضرب مثللري نين ان آز ايشلنه نيني بئله ياددان چيخارماميشدير. مثلن، چوخ واخت دئييريک  " دوشاب آلميشام بال چيخيب " . بو مثله اويغون اولان ائل ميثاليني نيظامي آشاغيداکي کيمي ايشله دير:  

  بيري اينجي گزيب سودا بوغولور،  

  بيري سيرکه گزيب بالا راست اولور.  

  (خوسروو و شيرين،  " يازيچي " ،1983، سه.177)  

  داها چوخ ايشلتديگيميز  " ائو اوغروسونو تاپماق چتيندير "  ضرب مثليني ده شاعير ياددان چيخارماميشدير. چوخ آيدين شکيلده اونو بئله شرح ائتميشدير:  

  هر يئرده کناردان گه لر اوغرولار،  

  منيم ده ائويمده بئله اوغروم وار.  

  حيله  قورا بيلمز قلبينه اينسان،  

  قاپي گودمک اولماز ائو اوغروسوندان.  

  (خوسروو و شيرين،  " يازيچي " ،1983، سه.178)   

  عئيني زاماندا شاعير همين اوغرونو تاپماغين دا چتين اولدوغونو قئيد ائدير.  

  اکثر حاللاردا بيري نين باشينا اؤز تقصيري اوزوندن بير فلاکت گل­ديکده همين آدام يانا-يانا، هئيفسلنه-هئيفسلنه دئيير:  " آي جاماعات بالتاني اؤز اليمله اؤز آياغيما وورموشام، ياخشي دئييبلر اؤزو-اوزونه ائيلييه ني ائل ييغيلسا دا ائده بيلمز " . شاعير بو مثلي بئله قلمه آلير:  

  يامانجا اورگين الينده قالديم،  

  آياغيما اؤزوم بالتاني چالديم.  

  (خوسروو و شيرين،  " يازيچي " ،1983، سه.178)  

  چوخ زامان اينسان ايستر دوغماسينا و ياخود دا يادا  چوخ ازيت چکير، اونون هر بير ايشينه ياراديغينا باخماياراق اوندان ياخشيليق عوض گؤزله ديگي حالدا، پيسليک گؤرور. بئله اولدوقدا همين آذري مثلي بئله ايشله نير:  " ايسينمه ديک ايستيسينه، کور اولدوق توستوسونه " . نيظامي ده بو مثله يه بيگانه قالماميشدير. او، يازير:  

  هله بير اودونا قيزينماميشام  

  توستودن گؤزلريم کور اولدو تامام.  

  (خوسروو و شيرين،  " يازيچي " ،1983، سه.180)  

  ايستر ناغيللاريميزدا و ايسترسه ده ائل آراسيندا دونيا گؤرموشلردن چوخ ائشيتميشيک کي، ايلان داشدان، قورد دينکدن قورخار. دوغرودان دا بئله دير. منجه بو ايشي گؤزلري ايله گؤرمه يهن آدام آز-آز اولار. نيظامي اونو اولدوغو کيمي قئيد ائدير:  

  ايلان داشدان قورخار، قورد دينکدن،  

  او قمدن قورخوردو هوشا گليرکن.  

  (خوسروو و شيرين،  " يازيچي " ،1983، سه.188)  

  بازارلاردا چوخ زامان مال ساتان گؤرور کي، موشتري گئت-گئده چوخالير و نؤوبه ايله ساتماغا باشلاياراق او ساعات قييمتي آرتيرماغا باشلايير. اودور کي، ميثال وار دئيرلر:  " موشتري چوخالاندا مالين قييمتي آرتار " . بو مثلي ده دئمک اولار شاعير دييشمه دن قلمه آلير:  

  بير شئيه اولاندا ايکي موشتري،  

  البتته او شئيين آرتار ديري.  

  (خوسروو و شيرين،  " يازيچي " ،1983، سه.191)  

  دوغرودان دا بير قيزي ايکي اوغلان ايسته ينده قيزين واليدئينلري، علي الخصوص دا آناسي اؤزونو دارتاراق آياغيني يوکسک پيلله يه قويور و گلن ائلچيلرين سايي نين چوخلوغوندان گويا زارا گليبدير.  

  گؤرورسن کي، بير نفر اؤز-اؤزونه دئيينه رک شيکايتله نير کي، آي باشينا دؤنوم، پئشمانسان اليني بورنونا آپارماغا، او ساعات بو مثله هامييا چاتير. ائله بيل جاماعاتين آيري ايشي-پئشه سي يوخدور. داهي شاعير بو ضرب مثليميزي  ده بئله يادا سالير:  

  او آي ال وورسايدي اگر بورنونا،  

  بو خبر تئزليکله چاتاردي اونا.  

       (خوسروو و شيرين،  " يازيچي " ،1983، سه.20)  

  بيري باشقاسي نين امگيني ايتيرنده، نانجيب چيخاندا او بيريسي چوخ زامان دئير:  " بو ائله امک ايتيرن نانجيبدير کي، ايستر بارماغي نين اونونو دا شام ائله، خئيري يوخدور، قدير بيلن دئييل " . بو مثل ده شاعيرين ديقتيندن يايينماميشدير. او، يازير:  

  بير اوووج تورپاقدا، ائي اووجو تورپاق،  

  الينده مشعله دؤنسه اون بارماق.  

  (خوسروو و شيرين،  " يازيچي " ،1983، سه.210)  

  حاقيندا دانيشاجاغيميز آذربايجان ضرب مثلي ان چوخ ايشلنن ضرب مثله لريندندير. عئيني زاماندا بو مثل بير نئچه واريانتلاردا ايشله نير. مس.  " نه تؤکرسن آشينا، او دا چيخار قاشيغينا " ،  " نه اکرسن، اونو دا بيچرسن " ،  " ياخشيليق هئچ زامان ايتمز " ،  " نه ائديبسه، او دا قاباغينا چيخاجاق "  و س. هميشه اينساندا ياخشيليغي و خئييرخاهليغي يوکسک قييمتلنديرن شاعير نئجه اولا بيلردي کي، بو مثله ني ياديندان چيخارايدي. اودور کي، يازير:  

  ياخشيليق ائيلسه اؤزگه يه هر کس،  

  چيخار قاباغينا حدره گئتمز.  

  ياخود:  

  دونيانين ايشيني ياخشي دوشون سن،  

  نه اکسن اونو دا بيل بيچه جکسن.  

  (خوسروو و شيرين،  " يازيچي " ،1983، سه.212،214)  

  بو ضرب مثليميز فورماجا جوزي دييميش دئييليبسه ده، آنجاق مضمونجا عئينيدير. بئله ده اولور کي، بير نفر ديگرينه گؤز وئريب ايشيق وئرمير، اونو هميشه تقيب ائدير. تقيب ائدن حياتيندان و ياخود همين مکاندان گئدندن سونرا تقيب اولونانين القولو آچيلير، باشلايير نئجه دئيرلر مئيدان اوخوماغا. بو زامان اکثر حاللاردا دئييلير:  " آت اؤلوب، ايتين بايراميدير " . داهي شاعير ايسه آت عوضينه ائششک ايشله دير. ي­ني:  

  لاهورلوتک سؤيله پوسلويا سن ده،  

   " ايتين بايراميدير ائششک اؤلنده " .  

  (خوسروو و شيرين،  " يازيچي " ،1983، سه.216)  

  چوخ زامان اينسانا آغير بير کدر اوز وئرديکده چوخ قمله نير، چوخ درد چکير. دئمک اولار کي، گئجه-گوندوز آه-اوف ائدير. بو زامان دونياگؤرموش قوجالار، ائل آغساققاللاري دئيرلر کي،  " اوغول، قم قم گتيرر، دم ده دم گتيرر. چوخ دا آغلاييب ياش تؤکمه، آللاها دا خوش گئتمز، آغير گئدر " . نيظامي بو مثله ني قيسا و دولغون شکيلده بئله شرح ائدير:  

  بسدير، قان آغلاما، کئفينه باشلا،  

  قمه توتولارسان، بو قه مي بوشلا.  

  (خوسروو و شيرين،  " يازيچي " ،1983، سه.217)  

  اينسان دوغماسيندان و ياخود دوستوندان اوزاقدا ياشاييب گؤروشرکن ان چوخ هاقلي اولانين ديليندن بو ايفادني  " ائه دردين آليم، گؤزدن اوزاق اولان کؤنولدن ده اوزاق اولار " ، ايشله دير. بورادا رحمتليک الي کريمين  " قايتار آنا بورجونو "  شعري ياديما دوشدو. داهي شاعير ايسه بونا موناسيبتيني بئله بيلديرير:  

  اونسوز اوياق قلبين ياتسين قوي بير آز،    

  گؤزدن اوزاق اولان، کؤنولده قالماز.  

  (خوسروو و شيرين،  " يازيچي " ،1983، سه.218)  

   ياخود:  

  قم يئمه، گول، سئوين ساغسان نه قدر،  

  باشيندان بير توکو سالماسين يئللر.  

  (خوسروو و شيرين،  " يازيچي " ،1983، سه.218)  

  عادتن بير نفر قوهومونو و ياخود دوغما اؤولاديني اونا تاپشيرديقدا قارشيداکي آدام هميشه بئله بير ايفاده ايشله دير:  " آرخايين اول، بالامين جاني اوچون قويمارام باشيندان بير توک ده عکسيک اولسون " .  

  چوخ زامان ايمکانلي آدامين درديني، فيکريني ايمکانسيز آدام دوشونور. بئله اولدوقدا دئييرلر:  " داش دوروب کسگين گونونو آغلايير " .  " کسک دئييل کي، ياغيشدان ايسلانسين " ،  " کسک عوضينه داش آتير "  و س. بونا آيد ضرب مثليميزي ده نيظامي اونوتماميشدير. بئله يازير:  

  دئدي بو حرب دئييل، جاوابدير منه،  

  کسک آتديغين کس داش آتار سنه.  

  کسکله علاقه دار يازيلميش روايت و هئکايه لريميز ده آز دئييلدير.  

  دونياگؤرموش، تجروبه لي آداملار هارادا کي، او مالين موشتريسي، او سؤزون قييمتيني بيلن يوخدور، نه اورا مال آپار، نه ده اورا­دا بير سؤز دانيش دئميشلر. ناهاق يئره آشيق دئمه ميشدير:  " متاهين آتما بازارا خيريدار اولمايان يئرده " . داهي شاعيرين ده بو مثل ديقتيندن يايينماميشدير. بو باره ده شاعير يازير:  

  سنه فايدا وئرر بو فيکري آتما  

  موشتري اولماسا ماليني ساتما.  

  (خوسروو و شيرين،  " يازيچي " ،1983، سه.219)  

  جاوانلار تجروبه سيزليک ائديب بير ايشي تله سيک گؤرمک ايسته ديکده دونياگؤرموش قوجالار هميشه دئييبلر:  " اوغول، آدام نرديوانا آياغيني بير-بير قويار " . نيظامي ده دونياگؤرموش قوجالارين ايشلتديگي همين ضرب مثلي آشاغيداکي کيمي ايشله دير:  

  دوشمک ايستمه سه ن کؤلگه تک يئره  

  آياق قويوب بير-بير چيخ پيلله لره.  

  (خوسروو و شيرين،  " يازيچي " ،1983، سه.231)  

  ايستر شيفاهي و ايسترسه ده يازيلي ادبياتيميزدا قييمتلي سؤزو، فيکري هميشه قيزيللا موقاييسه ائتميشلر. ديريني هئچ زامان ايتيرمه مه سيني دئميشلر. حتّی خالقي نين سئويملي اوغلو س. وورغون دا  " واقيف "  دراميندا واقيفين ديلي ايله دئيير:  " قيزيلي اودسا دا قارا تورپاقلار، يئنه قييمتيني اؤزونده ساخلار " . اودور کي، نيظامي قييمتلي سؤزون هئچ بير زامان قييمتيني، اؤز ديريني ايتيرميه جگيني بئله قئيد ائدير:  

  عاغيللي آدامين سؤيله ديکلري،  

  يئر آلتينا دوشسه ايتمز ديري.  

  (خوسروو و شيرين،  " يازيچي " ،1983، سه.267)  

  يئنييئتمه لريميزدن هر هانسي بيري خوشاگلمز حرکت ائتديکده، يني ياشلارينا ياراشمايان ايش گؤردوکده عادتن دونياگؤرموش ياشلي آداملار اونلارا نصيحت ائده رک دئميشلر: آي بالا آدام ياشينا گؤره دانيشار و ياشينا گؤره ايش توتار. بس ائشيتمميسنمي واختسيز بانلايان خوروزون باشيني کسرلر؟ نيظامي همين ضرب مثلي بئله شرح ائدير:  

  واختسيز بانلاياندا خوروز گؤررسن،  

  آيريلار بير آندا باشي بدندن.  

  (خوسروو و شيرين،  " يازيچي " ،1983، سه.269)  

  ادبياتيميزدا ايستر گئجه قوشو آدلانان ياراساني، ايسترسه ده قوشلارين ان جسورو و زيرنگي اولان ترلاني شاعير و ناسيرلريميز اؤز اثرلرينده چوخ ترننوم ائتميشلر. چوخ زامان گئجه واختي يول گئدرکن، ياخود بير ايش گؤررکن بعضي آداملار چوخ سرراست حرکت ائده رک ايش گؤرورلر. بئله آداملار حاقيندا عادتن دئييرلر:  " آي باشينا دؤنوم، ائله بيل بو آدام ياراسادير " . ياخود دا ترلانين ديللر ازبري اولماسي هاميميزا معلومدور. مس. س.وورغون  " واقيف "  دراميندا واقيفين قاجارلا ديالوقوندا واقيف قاجارا اوزونو توتاراق دئيير:  " ترلان اويلاغيندا سار اولا بيلمز " ، ديگر شعرينده يئنه –  " اوچار کؤنلوم ترلان کيمي شيغيياراق هاوالاردا " ، ياخود آشيقلاريميز،  " ترلان تيمساللي، مارال باخيشلي " ،  " الدن اوچدو تولک ترلان، سار دا ککليک آلان اولدو "  ايفا­ده لريني چوخ ايشلتميشلر. گؤرونور دوغما يوردونا درين محبتله باغلي اولان نيظامي ده بو عنعنه ني هله او واخت ياشاتميشدي و ياخود دا بلکه تمه ليني قويموشدو. اودور کي، شاعير يازير:  

  اولما ياراسا تک گئجه يه عاشيق  

  تولک ترلان کيمي ايشيق سئو، ايشيق.  

  (خوسروو و شيرين،  " يازيچي " ،1983، سه.274)  

  عزيز اوخوجو بو سطيرلرين مؤليفي ده بو ايشه بيگانه قالماياراق آشاغيداکي فيکريني قلمه آلميشدير:  

  هئي دؤنوب مئيليني يارا سالاردي،  

  يار دردي سينه ده يارا سالاردي.  

  طالع گوندوزلري آليب اليمدن  

  همدميم ظولمتده ياراسالاردي.  

  حاقيندا دانيشاجاغيميز آذربايجان ضرب مثلي داها چوخ ايشله نيلير. بئله کي، بير نفرين باشينا قزا، فلاکت گه لرکن چوخ زامان اونا تسللي وئره رک دئييرلر:  " آي قارداش و ياخود آي باجي، قيسمت بئله ايميش " ، ياخود  " آلنيميزا بئله يازيليبميش " ،  " قيسمتدن آرتيق يئمک اولماز " . حتّی آتامدان بئله بير شرق ميثالي دا ائشيتميشم  " قيسمتده ديرسه يمندن، قيسمتده دئييلسه چيخار دهندن " . همين مثلي نيظامي بئله قلمه آلير:  

  زورلا، حيله  ايله کسب ائتمه يازيق،  

  يئيه بيلمز هئچ کيم قيسمتدن آرتيق.  

  (خوسروو و شيرين،  " يازيچي " ،1983، سه.275)  

  شاعيرين بو بئيتي ديگر شاعيريميزين  " بئش مئتر آغدان کفن، کرپيج عيمارت قالاجاق "  قييمتلي ايفاده سيني يادا سالير.  

  آذربايجان ناغيللاري نين بيرينده دئييلير:  " ايکي قارداش بير ايلليگينه پول قازانماق سفرينه گئديرلر. بئله شرط قويورلار کي، حرميز بير سمته گئديب بير ايلدن سونرا همين بو آيريلديغيميز يئرده گؤروشک. عاغيلدان بير قدر کم اولان قارداش بير خاراباليغين يانيندان کئچرکن سسله نير. خاراباليق اکس-سدا وئره رک اونون آغزيني اَين، يني يامسيلايان کيمي ائدير. اوغلان حيرصله نير و الينه بير ايري يارماچا آليب خاراباليغي دؤيجله يير. بو زامان ديوار اوچور و شيريلتي ايله قيزيللار آخماغا باشلايير. بلکه ده، هئکايه نين اؤزي ده  " قيزيل خاراباليق سئور "  ضرب مثليندن يارانيب. معلومدور کي، ايلانلار خاراباليقلاردا چوخ گيزله نيرلر. بلکه ده اونلاري بو خاراباليقلارا گتيرن اورادا اولان او خزينه لردي. نيظامي بو خوصوصدا دا فيکريني بئله شرح ائدير:  

  گؤوهر داشدا اولار، خورما دوکاندا،  

  خزينه چوخ اولار اوچوق مکاندا.  

  (خوسروو و شيرين،  " يازيچي " ،1983، سه.275)  

  کند يئرلرينده تصروفات ايشلري نين يئرينه يئتيريلمه سين­ده اوزونقولاغين عوضي يوخدور. اودون، اوت، سو، دييرمانا تاخيل و س. داشيماق هاميسي اوزونقولاقلا يئرينه يئتيريلير. بو  " قاناجاقلي "  هئيوان چوخ ايشله ديگيندن يورولاراق قولاقلاريني ساللاياراق فاغير گؤرکمده دايانير. بئله فاغير وضعيتينده پالانلي اولدوقدا شهردن کنده گلن اوزونقولاغي بيرينجي دفعه  گؤرن اوشاقلار اونو مينمه يه هوسله نيرلر. اوشاقلار اونو هئي مينير-دوشور، او ايسه هئچ ترپنمير. ياخود، هر هانسي بير خئيير و شر مجليسلرينده هره بير ايش گؤرور، آنجاق جاوان بير اوشاق هئچ بير ايش گؤرميه رک ساکيت-ساکيت دايانديقدا ارکي چاتان، نيسبتن ده ياشلي قوهوم و ياخين آداملاردان بيري اونا قيشقيراراق:  " آيه، ائوي تيکيلميشين اوغلو، ائششک کيمي قولاقلاريني نه ساللاييب دورموسان، سن ده بير ايشدن ياپيشسانا "  دئيه رک اونو مذمت ائدير. اودور کي، بئله حاديثه لر او دؤورده شاعيرين گؤزو قارشيسيندا چوخ اولدوغوندان اؤز اثرلرينده يئري گلديکده ايستيفاده ائتميشدير. او، بو مثلي قئيد ائده رک يازير:  

  ائششک قولاغيني ساللاسا اگر  

  يئتن هر بير اوشاق اوستونه مينر.  

  (خوسروو و شيرين،  " يازيچي " ،1983، سه.275)  

  اينسانين باشينا خوشاگلمز بير ايش گلديکده عادتن ياخين اولان آدا­ملار او شخصين اطرافينا توپلاشيرلار. عادتن بو ايش واختيندان سونرا اولدوغوندان صؤحبتلر گئجه يارييا چکير. بو زامان آغ­ساققاللاردان بيري هامييا اوزونو توتاراق دئيير:  " آي منيم عزيزلريم، بيرينجيسي گئجه نين خئيريندن سحرين شري ياخشيدير، ايکينجي ايسه گئجه حاميله دير گؤرک نه دوغور " . نيظامي بو مثله موناسيبتيني بئله قئيد ائدير:  

  بو گئجه صبر ائله، اولما بيقرار  

  گئجه حاميله دير، گؤرک نه دوغار.  

  (خوسروو و شيرين،  " يازيچي " ،1983)  

  هاميميزا معلومدور کي، آذربايجاندا موغام صنعتي قديم و معنالارلا دولو بير يول کئچميشدير. عئيني زاماندا شرقده مشهور اولان موغاملارين اکثريتيني آذربايجان خاننده لري چوخ بؤيوک مهارتله ايفا ائتميشلر. مس.  " باياتيشيراز " اي،  " باياتيکورد " او،  " منصوريييه " ني،  " باياتييسفاهاني " ني  و س.  

  خخ اسرين سون ايللرينده آذربايجاندا همن موغاملارين گؤزل ايفاچيسي قولو عسگروو اولموشدور.  

  دئمه لي،  " باياتييسفاهان "  آذربايجاندا هله نيظامي دؤوروندن ايفا ائديلميشدير. اونو شاعير بئله قلمه آلير.  

  ايسفاهان پرده سي باشلادي نوا  

  اوخودو عشق ايله بير گؤزل هاوا.  

  (خوسروو و شيرين،  " يازيچي " ،1983، سه.298)  

  چوخ واخت اينسانلار آراسيندا آجگؤز، تاماهکار، خسيس و دونيا ماليندان اؤترو جانيندان بئله کئچن آداملارا – سخاوتلي، خئييرخاه، معريفتلي آداملار راست گلديکده چوخ هئيفسلنه رک دئميشلر:  " آيه، آي بدبخت، دونيادان نه آپاراجاقسان، بو بئش گونلوک دونيادا اؤزونو نييه هلاک ائديرسن " . نيظامي ده اونلاري آشاغيداکي کيمي باشا سالماغا چاليشير:  

  دونيا بئش گونلوکدور، ظن ائتمه چوخدور  

  اوندان برک ياپيشما، معناسي يوخدور.  

  (خوسروو و شيرين،  " يازيچي " ،1983، سه.300)  

  تنديردن ان چوخ کند يئرلرينده ايستيفاده اولونور. اوندا چؤرک بيشيررکن نه چوخ ايستي، نه ده سويوموش واختي چؤرگي ياپمازلار. چوخ ايستي اولاندا خمير او ساعات کوت گئدير، سويوق اولاندا ايسه ان چوخ چؤرگين آرخاسي چيي قالير، بيشمير. تنديرين چؤرک ياپيلما واختيني تجروبه لي کند قادينلاري چوخ گؤزل بيليرلر. اودور کي، همين مثله ايله علاقه دار اولاراق شاعير يازير:  

  گؤزله وورولدو اونون اورگي،  

  ايستي تندير گؤروب، ياپدي چؤرگي.  

  (خوسروو و شيرين،  " يازيچي " ،1983، سه.314)  

  ائو هئيوانلاريندان ان چوخ اينک سود وئررکن، يني ساغيلارکن  بزن عادتکار کيمي تپيکله ووروب سودو تؤکور. بو زامان اينگي آغاجلا بير-ايکي دفعه  برک ووردوقدان سونرا او عادتيني تکرار ائتمير. اينگين بو خوصوصيتيني ده شاعير نظردن قاچيرماميش، اودور کي، يازير:  

  اولجه سود وئريب، سونرا داغيدان  

  اينه يه اوخشاما سن ائي حؤکمران.  

  (خوسروو و شيرين،  " يازيچي " ،1983، سه.319)  

  کند يئرلرينده قوجالار اؤزلرينه عصا و ياخود چوبانلار چوماق و يا کوغا حاضيرلايارکن مئشه دن گتيرديکلري زوغال و موردشه دن کسديکلري آغاجلارين بعضيلري اَيري اولسا ايدي، اونو تندير تونقاليندا نيسبتن يانديراراق ايستي-ايستي دوزلديب اوستونه آغير جيسمي قويوب او وضعيتده سويويانا  کيمي ساخلاييرديلار. اودور کي، شاعير يازير:  

  اگر اَيري بيتسه اولدن چالاق،  

  اونو اود دوزلدر، دوزلتسه آنجاق.  

  (خوسروو و شيرين،  " يازيچي " ،1983، سه.319)  

  نيظامي گنجوي هئيوانلار عالمينه دريندن بلد اولدوغوندان جاناوارين خاصيتيندن يارانميش آذربايجان ضرب مثليني يئرينده ايشلده رک يازير:  

  چوخ پيس نيتلرله گزير عالمي  

  آناسينا اويمور جاناوار کيمي.  

  (خوسروو و شيرين،  " يازيچي " ،1983، سه.314)  

  بزن گؤرورسن کي، بير شخصين اؤولادي خوشا گلمه يهن بير ايش توتور. اونو آراشديراندا گؤرورلر کي، ائله اونون واليدئيني ده واختيله همين خاصيتده اولوب. اودور کي، دئييرلر ائله اوددان دا کول تؤرير. ياخود آلچا آغاجيندان خورما دريلمز و س. نيظامي همين مثله ني بئله ايشله دير:  

  چيخماز بو چيرکيندن بير ياخشي رفتار،  

  مثلدير، دئيرلر اوددان کول اولار.  

  (خوسروو و شيرين،  " يازيچي " ،1983، سه.333)  

  گؤرورسن کي، بير نفر زهله سي گئتديگي، خوشا گلمه ديگي آداما باخارکن، کناردان اونو موشايت ائدن اونا دئيير:  " آيه، نييه اونا ائششک پالاندوزا باخان کيمي باخيرسان " . گؤرونور شاعيرين دؤورونده ده آذربايجاندا او خالق ضرب مثلي ايشله نيرميش، شاعير بونو بئله قلمه آلير:  

  پالاندوزا نئجه باخارسا ائششک   

  بو ديو او پرييه باخير اونون تک.  

  (خوسروو و شيرين،  " يازيچي " ،1983، سه.333)  

  عاييلهده و ياخود نسيلده گؤرورسن کي، بير نفر هئچ کيمله راضيلاشمير، قوهوما-قارداشا اويوشمور، آيريلاراق هارا ايستسه گئدير و اؤز باشينا خوشاگلمز ايشلر توتور. بئله اولدوقدا آغساققاللار اونا اؤيود-نصيحت وئره رک دئييرلر:  " اوغول، ائشيتمميسنمي سورودن آيريلان قوزونو قورد يئير؟ " . بو مثلي شاعير آشاغيداکي کيمي قئيد ائدير:  

  آنادان آيريلسا بير قوزو اگر،  

  اونون آرخاسينجا جاناوار دوشر.  

  (خوسروو و شيرين،  " يازيچي " ،1983، سه.335)  

  نيظامي اينساني کاميل، نيکبين و موباريز اولماغا چاغيراراق چوخ درد چکيب روحدان دوشممگي مصلحت گؤرور. اودور کي، خالق آراسيندا دئييلير:  " دم دم گتيرر، قم ايسه قم " . قوم اکثر واختي نم اولدوغوندان هميشه نه مي اؤزونه هوپدورماغا چاليشير. همين مثلي شاعير بئله تصوير ائدير:  

  عاريف اول، قم چکمه، قمدن ائت هزر  

  قوم نم چکن کيمي، قه مي قم چکر.  

  (خوسروو و شيرين،  " يازيچي " ،1983، سه.335)  

  تجروبه لي، سيياستجيل آداملار گؤرور کي، موعين بير ايشي ه­مين آداملا بير باشا گؤرمک غئيري-مومکوندور. اوندا درهال باشقاسي نين واسيطه سيله او ايشي حياتا کئچيريرلر. بئله اولدوقدا دئييرلر کي، آيه فيلانکس يامان اوستادير، او هميشه ايلاني سئييد احمد الي ايله توتور. همين مثلي نيظامي بئله شرح ائدير:  

  گؤردون کي، اليندن گلمه يير بير ايش،  

  ايلاني ياد الله توتماغا گيريش.  

  (خوسروو و شيرين.  " يازيچي " ،1983، سه.337)  

  معلوم مثله دير کي، دئيرلر:  " سيرکه نه قدر توند اولسا، اؤز قابيني چاتلادار " . ياخود، يئري گلديکده آدام-آداما دئيير:  " شيره جوشان کيمي اؤز-اؤزونه نييه جوشورسان " . اودور کي، سيرکه ايله شيره نين خاصسه لري ايله باغلي اولان خالق ضرب مثليندن ايستيفاده ائده رک شيري نين جوشاراق اؤزوندن چيخماسيني شاعير بئله وئرير:  

  شيرين بو سؤزلري بيردن ائشيتجک،  

  توندلشدي سيرکه تک، جوشدو شيره تک.  

  (خوسروو و شيرين.  " يازيچي " ،1983، سه.340)  

  اينسان اونو يادا سالمايان آدامدان چوخ زامان گيلئيلنه رک دئيير:  " آديني آنسين بير  " چوروک قوزلا " . بورادا صؤحبت اينسانين ماددي طلباتي نين اؤدنمه سيندن يوخ، معنوي طلباتي نين يئرينه يئتيريلمه سيندن گئدير:  

  اينساني بوغان بو تورا اينانما،  

  ايچي چوروک قوزدور، اونا آلدانما.  

  (خوسروو و شيرين.  " يازيچي " ،1983، سه.157)  

  ائل عادتينه گؤره حاضيردا وفات ائدن شخصين نه پالتاري قاليبسا، تزه و کؤهنه، اونون هاميسيني يوخسوللارا، احتيياج ايچريسينده ياشايانلارا پايلاييرلار. دئمه لي، بو خئييرخاه عادتين قديم تاريخي وار ايميش. بورادا هم ثاواب قازانيلير و هم ده وفات ائدنين پالتارلاري نظره چارپيب دردي تزلنمير. اودور کي، شاعير خوسروو وفات ائدرکن اونون پالتارلاريني، قييمتلي اشيالاري نين هاميسيني، شيرين طرفيندن يوخسوللارا پايلانماسيني بئله قلمه آلير:  

  سونرا دا خوسرووون بوتون واريني  

  تزه-کؤهنه سيني، پالتارلاريني،  

  يوخسولا، مؤحتاجا پايلادي شيرين.  

  اوندان راضي قالدي هر يوخسول، ميسکين.  

  (خوسروو و شيرين.  " يازيچي " ،1983، سه.340)  

  بئله بير ائل ميثاليميز وار کي، دئيرلر:  " آغلايانين بير دردي، گوله نين ايسه مين دردي وار " . دوغرودان دا آقيل آداملار نه قدر آغير درده، قمه دوچار اولدوقدا بئله همين قه مي ايچريلرينده گيزلده رک اوزده هميشه شن اولماغا چاليشيرلار. اودور کي، سؤز دونياسي نين معنا نقشي نين ميسيلسيز اوستادي فوضولي دئيير:  

   " اهلي عيرفاندير جاهان کئيفيتين تهقيق ائدن،  

    کيم نشاتيندان بولور يوز قم، قميندن يوز نشات "   

  اودور کي، نيظامي خوسروو اؤلرکن شيري نين همين درد قارشيسيندا مردانه دايانماسيني بئله قلمه آلميشدير:  

  اوندان سوروشدولار:  " نه آهو زاردير " ،  

  دئدي:  " آغلايانين بير دردي واردير " .  

  (خوسروو و شيرين.  " يازيچي " ،1983، سه.344)  

  چوخ زامان حياتدا بئله اولور کي، بير گوناهسيزا تور قوران، تله قوران آدام هميشه تله يه اؤزو دوشور. اودور کي، آذربايجاندا داها چوخ ايشله ديلن بير خالق مثلي وار:  " قويو قازان گئن قاز، درين قاز اؤزون دوشرسن " . داهي نيظامي ده همين خالق ميثاليني اولدوغو کيمي ايشلتميشدير. او يازير:  

  ائشيتمميسنمي بو مهشور سؤزو،  

  هر کيم قويو قازسا، دوشه جک اؤزو.  

  (خوسروو و شيرين.  " يازيچي " ،1983، سه.361)  

  شاعير آذربايجان خالقي نين دئمک اولار کي، هر بير عادت-عنعنه سينه صداقتله ياناشاراق اونو ياشاتماغا چاليشميشدير. مس. بير شخصين ائوينه عزيز قوناق گليب بير آز اوتوراراق گئتمک ايسته ديکده عادتن ائو صاحيبي اونون قولوندان توتاراق آند وئريب اوتوردور و اونا حؤرمت علامتي اولاراق کيچيک ده اولسا بئله سوفره آچير.  

  خالقيميزين بو عادتيني قييمتلنديرن شاعير اونو بئله شرح ائدير:  

  من قالخديم آياغا، قويمادي آنجاق،  

  آند وئريب اوتورتدو، حؤرمته بير باخ.  

  (خوسروو و شيرين.  " يازيچي " ،1983، سه.369)  

   " سيرلر خزينه سي " ،  " خوسروو و شيرين "  اثري ايله ياناشي نيظامي  " لئيلي و مجنون "  اثرينده ده آذربايجان ضرب مثللريندن گئنيش ايستيفاده ائتميشدير. او دونيادا ياخشي ايشين، هر گؤزلليگين بير عکسي اولماسيني ضرب مثللرله چوخ گؤزل علاقه لنديرير. مس.  " گول تيکانسيز اولماز، آي بولودسوز اولماز "  و س. بونا اويغون اولان ضرب مثلي شاعير بئله شرح ائدير:  

  ازلدن دونيانين بير قايداسي وار،  

  بال توتان بارماغي آريلار سانجار.  

  (لئيلي و مجنون.  " يازيچي " ،1982، سه.63)  

  اودا نال سالماق بير آدامين گلمه سيني و ياخود هر هانسي بير آرزونون تئز يئرينه يئتيريلمه سيني اينسان آرزولاديقدا ائدير. اودا نال آتماق حال-حاضيردا بعضي رايونلاردا دا دبده دير. شاعير بورادا اونون اودونا نال آتيلديغينا ايشاره دئمک ايسته يير کي، سؤز مني اؤز يانينا چاغيرير. بو مثلي نيظامي بئله قلمه آلير:  

  ساقي وئر شرابي درديمه بير قال.  

  سؤز منيم اودوما نال آتميشدير، نال.  

  (لئيلي و مجنون.  " يازيچي " ،1982، سه.66)  

  اينسان بير عزيز آداميني ايتيرديکده چوخ آغلاييب، ياش تؤکن زامان قونوم-قونشو، خوصوصيله آغساققاللار اؤيود-نصيحت وئره رک دئييرلر:  " آي بالا، چوخ آغلاماق بيرينجي نؤوبه ده شريت قانونونا گؤره گوناهدير، ايکينجيسي اونون روحونو اينجيده رک يئريني نم ائديرسن. شاعير اونو بئله وئرير:  

  آغلاما فلکدن قورخوم وار دئيه،  

  قورخورام داييمين روحو اينجييه.  

  (لئيلي و مجنون.  " يازيچي " ،1982، سه.68)  

  اينسان بزن قارشيسينا قويدوغو بير عصاس ايشي گؤرمک ايستيرکن اؤلچوب-بيچمه دن، آغينا-بوزونا باخمادان باشلايير خيردا-خوروش ايشلري يئرينه يئتيرمه يه. بير قدردن سونرا آييلير گؤرور کي، بو ايشي تام باشا چاتديرماغا ايمکاني چاتمير. باشلايير قوهوم-دوستدان کؤمک ديله مه يه و ياخود گيلئيلنمه يه. بئله اولدوقدا عادتن دونيا گؤرموش ياشلي آداملار دئيير:  " اوغول، اينسان گرک هميشه آياغيني يورغانينا گؤره اوزودا " . بو ضرب مثله ميزي ده نيظامي ياددان چيخارتماياراق يازير:  

  بير ده آياغيني اؤز يورغانيندان،  

  آرتيق اوزادانلار بدبختدير، اينان.  

  (لئيلي و مجنون.  " يازيچي " ،1982، سه.73)  

  مدنيتجه اينکيشاف ائتميش دونيا خالقلاريندا اولدوغو کيمي آذربايجاندا دا هميشه قوناق گله رکن اونو قارشيلاميشلار، عزيز و حؤرمتلي توتموشلار. عادتيميزه گؤره، خوصوصن کند يئرلرينده قوناق اوچون ان قييمتلي ايپک پارچالاردان اولان يورغان-دؤشگي هميشه آيري ساخلاميشلار، اوندان اؤزلري ايستيفاده ائتمه ميشلر. حتّی ائليميزده، اوباميزدا بو سؤز چوخ ايشله نير:  " قوناق آللاه قوناغيدير " ، يني اونون خترينه ديمک و ياخود اونو اينجيتمک اولماز. بزن ده قوناق قالديغي يئرده ارکؤيونلوک ائتديکده دئييرلر کي، سن آللاه، بند اولما قوناقدير. بير سؤزله، قوناق قالديغي مودتده ائوين ان عزيز آدامي حساب اولونور. شاعير بو عادتيميزي  ده ياددان چيخارماياراق يازير:  

  هر ائلين، اوبانين اؤز عادتي وار،  

  قوناق گلير دئيه، يولا چيخارلار.  

  (لئيلي و مجنون.  " يازيچي " ،1982، سه.88)  

  بئله بير ميثال وار دئيرلر:  " دردلي دردليني تاپار " . دردلي اونا گؤره دردليني تاپير کي، اونون نه چکديگيني دردي اولان، همين ايش باشينا گله بيلر. دردسيز، قمسيز آدام چوخ  زامان دردلي، قملي آداملا اوزون مودت موناسيبتده اولوب دوستلوق ائده بيلمز. ياخود دئيرلر کي، توخون آجدان نه خبري، توخ ائله بيلير هامي توخدور، آج ائله بيلير هامي آجدير. بئله مثللرله باغلي شيفاهي و يازيلي ادبياتيميزدا باياتيلار، اوخشامالار، حتّی قوشما دا يازيلميشدير. مس. خالق باياتيميزدان بيرينده دئييلير:  

  عزيزينم يارا سيزلار،  

  نوو ائيلر، يارا سيزلار.  

  يارالي نين درديني  

  نه بيلر ياراسيزلار.  

  ياخود خيخ اسر ادبياتيميزين گؤرکملي شاعيري قاسيم بي ذاکير بو باره ده يازير:  

  دردبيلمزه دردي-ديلين آچينجا،  

  روزيگارين جفاسيندان قاچينجا،  

  نامرد کؤرپوسوندن راحات کئچينجه،  

  کئچمرم آپارسين قوي سئللر مني.  

  داهي موتفککير بو مثلي ده داها گؤزل شرح ائده رک يازير:  

  دردلردن، قملردن آزاد بير اورک،  

  اؤزگه نين درديني هاردان بيله جک.  

  توخون آج اولاندان نه خبري وار،  

  وئرديگي چؤرگي خيرداجا دوغرار.  

  (لئيلي و مجنون.  " يازيچي " ،1982، سه.94)   

  دونياگؤرموش قوجالارين آغزيندان ائشتميشم:  " آي اوغول، ياخشي دئييبلر کي، سودله گلن سوموکله چيخار " . بورادا اينسانين آنادان گلمه خاصيتي نين دييشيلمه ديگي دئييلير. عئيني زاماندا شرح اولونور کي، بو خاصيت اينساندان او زامان چيخار کي، او وفات ائتسين، قبيرده سوموک اتدن آرالانسين کي، او دا چيخسين. بس ناهاق يئره دئمه ييبلر کي، قوزبئلي قبير دوزلدر. نيظامي بو مثلي بئله قئيد ائدير:  

  سود ايله گلميشدير جانيما بو سيرر،  

  جانيمدان اؤلونجه چيخان دئييلدير.  

  (لئيلي و مجنون.  " يازيچي " ،1982، سه.95)  

  عادتن آنالار اؤز بالاسينا دئيرلر کي، آي اوغول، آللاه منيم عؤمرومدن کسيب سنين عؤمرونه جالاسين. ياخود قوي من اؤلوم، آنجاق سنين باشيندان بير توک اسکيک اولماسين. بو سؤزو ائل قدريني بيلن، اونو ياشادان دؤولت باشچيلارينا و ائلي، اوباني دولانديران، خالقينا اورکدن يانان ائل آغساققاللارينا دا دئييرلر. نيظامي مجنونون ديلي ايله بو ايستگي بئله شرح ائدير:  

  ايلاهي، عؤمرومدن کس ايندن بئله،  

  لئيلي نين عؤمرونه جالا الينله.  

  من توکه دؤنسم ده اونون قميندن،  

  باشيندان بير توک ده اسکيک ائتمه سن.  

  (لئيلي و مجنون.  " يازيچي " ،1982، سه.98)  

  عادتن آج آداملار آرپا چؤرگيني بوغدا چؤرگي کيمي يئيرلر. مثل وار دئيرلر کي، ائله آج ايدي کي، آز قاليردي چؤرگي گؤزونه تپسين. ايشتاهي اولان آدام اوچون آرپا چؤرگي ده بوغدا چؤرگي کيميدير. ايشتاهاسي اولمايان اوچون هر ايکيسي اؤز شيرينليگيني ساخلامير. بورادان بئله قناعته گلمک اولار کي، يوخسوللارين آغزي نين دادي، وارليلارين آغزي نين داديندان آرتيقدير. چونکي يوخسول نه تاپ­سا اونو ايشتاهلا شيرين-شيرين يئيير. وارلي نين هميشه هر نه اورگي ايستسه ائوينده اولجه دن اولدوغوندان اونو او قدر ايشتاهلا يئمير. بو مثل ده نيظامي نين ديقتيندن يايينماميشدير:  

  آج اوچون کپک ده ياغلي چؤرکدير.  

  توخ اوچون ياغ-چؤرک سانکي کپکدير.  

  ايشتاه قيزيشاندا باش آليب گئدر،  

  چوودار چؤرگيني مومتک اويودر.  

  (لئيلي و مجنون.  " يازيچي " ،1982، سه.101)  

  گوجلو ايناملا دئيرديم کي، اؤلوسونو اوخشاما و باياتيلارلا آغي دئييب آغلاماق تورکديللي، علي الخصوص دا آذربايجانليلارا خاصدير. بو شيفاهي خالق ادبياتيميزدا داها گوجلودور. منجه بير نئچه خالق باياتيلاريني خاطيرلاساق کيفايت ائدر:  

  بو داغلار اولو داغلار،  

  چئشمه لي سولو داغلار.  

  بوردا بير قريب اؤلوب،  

  گؤي کيشنر، بولود آغلار.  

  ياخود:  

  ائله مي تيکان گوله   

  داراشيب تيکان گوله  

  ازرايل ده گؤز تيکدي  

  من گؤزوم تيکن گوله.  

  بو باياتيلارين ساييني ايسته نيلن قدر آرتيرماق دا اولار. ندنسه اينسان چتينه دوشنده، ياخود اونا بير آغير درد اوز وئرنده قلبي کؤوره لير، باياتي و ياخود بير اوخشاما دئيير. خالقيميزين کدره و سئوينجه يئرلي-يئرينده گؤسترديگي موناسيبت، اونون مدنيليگينه و کاميلليگينه دلالت ائدير. اودور کي، داهي نيظامي بو مثله يه قييمت وئره رک يازير:  

  مجنون سينه سينده ساز باغلاييردي  

  گاه اوخشاما دئيير، گاه آغلاييردي.  

  (لئيلي و مجنون.  " يازيچي " ،1982، سه.102)  

  عاييلهده اوغول-اوشاغي تک اولاندا چوخ واخت دئييرلر:  " فيلانکس اوميديني گؤزونون آغي-قاراسي اولان تک اوغلونا باغلاييب " ، بير نفر ياراماز همين تک اوشاغا قارغيش تؤکنده ويجدانلي، رحملي اولانلار اونا دئييبلر:  " سن آللاه، اونا قارغيش تؤکمه، گؤزونون آغي-قاراسي تک اودور "  و س. اودور کي، شاعير يازير:  

  دئدي: ائي گؤزومون قاراسي، آغي،  

  داغيلماز بير گولون سولغون واراغي.  

  (لئيلي و مجنون.  " يازيچي " ،1982، سه.103)  

  عادتن بو صيفت ان چوخ آذربايجانليلارا خاصدير. هر هانسي بير ايشدن چوخ تاثيرلنن آدام سون آندا پاپاغيني باشيندان گؤتوروب برک يئره چيرپير. حاديثه  عربيستاندا جريان ائتديگيندن شاعير باش گئييمي اولان اممامه يازمالي ايدي، پاپاق يازا بيلمزدي. بورادا دا شاعيرين خالقين عادت-عنعنه سينه ساديق قالماسي نين شاهيدي اولوروق. همين مثلي شاعير بئله قلمه آلير:  

  آتا ائشيتديکجه اونون سسيني،  

  آليب يئره ووردو اممامه سيني.  

  (لئيلي و مجنون.  " يازيچي " ،1982، سه.103)  

  عادتن چوخ زامان دوستلوقدان صؤحبت دوشنده دئيرلر کي، حاقيقي دوست هر بير زامان دوستونون نؤقسانلاريني، خاصيتينده اولان عئيبيني اونون اوزونه دئير، باشقالاري نين يانيندا دئمز. نيظامي ده بو فيکري تصديقليه رک يازير:  

  چوخ گؤزل اولسا دا عئيبي گيزلتمک  

  دوست دوستون عئيبيني اؤرتمه سين گؤرک.  

  (لئيلي و مجنون.  " يازيچي " ،1982، سه.103)  

  چوخ زامان فورصتي الدن وئريب سونرا شيکايت ائدن آداملاري دونياگؤرموشلر دانلاياراق دئييرلر:  " آي رحمتليگين اوغلو، بس ائشيتمميسنمي، مثل وار دئيرلر کي، دميري گرک ايستي-ايستي دؤيه سن " . يني هر بير ايشي واختيندا گؤره سن. شاعير ايندي ده ان چوخ ايشلتديگيميز همين خالق ضرب مثليني ايشلده رک يازير:  

  بو دردي قلبيندن چيخارت بير کره،  

  سويوق بير دميري دؤيمه بوش يئره.  

  (لئيلي و مجنون.  " يازيچي " ،1982، سه.104)  

  حياتدا واختيني قييمتلي کئچيرمه يهن، سمره لي ايشلر عوضينه بحره سيز ايشلر گؤرن اينسانلارا دونياگؤرموش آداملار اونلارين گيلئييني، شيکايتيني دينله ديکده دئييبلر کي، آي جانيم چوخ هئيفسلنمه سن خيرماني يئله وئرميسن. بس ائشيتمميسنمي سونراکي پئشمانچيليق فايدا وئرمز. نيظامي بو ضرب مثليميزي بئله يادا سالير:  

  اوغول، سن خيرماني يئله وئرميسن،  

  بو زاليم دوشمنه کام اولموشام من.  

  (لئيلي و مجنون.  " يازيچي " ،1982، سه.104)  

  اينسانلار آراسيندا اؤز شرفيني، لياقتيني قورومايان آداملار، علي الخصوص دا ناموسونو گؤزله مه ين قادينلار حاقيندا دئييرلر کي، فيلانکه سيمي دئييرسن، اونون آياغي سوروشکندير. شاعير مجنونون طالعيي نين اعتيبارلي، دؤنمز اولماديغيني آتاسي نين ديليندن يازير:  

  اوغول سادتين قاپيسيني آچ،  

  آياغي سوروشکن طالعييندن قاچ.  

  (لئيلي و مجنون.  " يازيچي " ،1982، سه.104)  

  مئهريبان، صميمي عاييلهلرده چوخ زامان آتا، آنالار اؤولادلارينا ايستک علامتي اولاراق آي جانيم، آي جييريم دئيه موراجيعت ائديرلر. عئيني زاماندا خالقيميزين بير خوصوصيتيني ده قئيد ائتمه ليگيک کي، هر ايکيسي دوغما اؤولاد اولسا دا، هميشه عاييلهده، نسيلده اوغول اؤولادينا اوستونلوک وئريلير. اودور کي، اوغول حاقيندا ايشلنن بير نئچه فيکير و سؤزلر يارانميشدير. مس.  " ائويمين ديرگي اوغول " ،  " اوميديم، پناهيم اوغول " ،  " گؤزومون ايشيغي اوغول "  و س. اودور کي، شاعير مجنونون آتاسي نين اونا موراجيعتيندن يازير:  

  جانيمسان، جانيمدان داها عزيزسن  

  ائوه دؤن، ائويمين ايشيغيسان سن.  

  (لئيلي و مجنون.  " يازيچي " ،1982، سه.105)  

  عادتن هر هانسي معرکه ده بير نفر آبير-حيا گؤزله مه دن ائله نلاييق سؤز ايشله دير کي، اطرافداکيلار اونا،  " آللاه اوزونون سويونو تؤکسون، اوزوموزون سويونو تؤکمه، آبيرهيان اولسون " ، دئيه رک ايسلامدا قئيد اولونان هيجابا (ابير، حيا اؤرتويون) دعوت ائديرلر. بو باره ده شاعير يازير:  

  بو داغدا يورد ساليب اوتورسان، اگر،  

  يالنيز اوزوموزون سويو تؤکولر.  

  (لئيلي و مجنون.  " يازيچي " ،1982، سه.105)  

  شيفاهي و يازيلي ادبياتيميزدا شاعير و يازيچيلاريميز اؤزلري نين و عاشيقلري نين قانلي گؤز ياشي آخيتماسيني دؤنه-دؤنه ترننوم ائتميشلر. خقاني، نسيمي، فوضولي و خوصوصيله ده ويدادي ياراديجيليغيندا بو داها قاباريق نظره چارپير. مس. ويدادي يازير:  

  قانلي ياشيم گوندن-گونه بوللاندي،  

  آخدي-آخدي سينم اوسته گؤللندي.  

  ياخود:  

  گؤزوم ياشي گوندن-گونه فرق ائتسه،  

  عئيب ائتمگين مني قانا غرق ائتسه .  

  بورادان گؤرونور کي، سلفلر اؤزوندن سونرا گلن خلفلرينه گوجلو تاثير ائتميشلر. بو ساهه ده ده نيظامي ايلکين يارادانلاردان اولماقلا بئله يازير:  

  وطن توزو کيمي منم سرکردان،  

  آخير گؤزلريمدن ياش يئرينه قان.  

  (لئيلي و مجنون.  " يازيچي " ،1982، سه.107)  

  حياتدا بيري ديگري نين قاباغيندا علاجسيز و چيخيلماز وضعيتده قالاندا عادتن ائل آغساققاللاري اوزونو قاليب گلنه توتوب دئميشلر:  " ايگيد اولان باسديغين کسمز " .  

  قودرتلي خالق آشيغيميز آشيق السگر بو باره ده بئله دئيير:  

  کؤهنه آشناليغين، تزه دوستلوغون،  

  فرقي وار قيش ايله ياز آراسيندا،  

  نامردده قايدادير کسر باسديغين  

  هر کس حساب چکسين اؤز آراسيندا.  

  همين مثله موناسيبتيني نيظامي بئله قلمه آلير:  

  بيزي قيرماغيندان بير فايدا وارمي؟  

  ايگيد باسديغيني بوغازلايارمي؟  

  (لئيلي و مجنون.  " يازيچي " ،1982، سه.133)  

  هئچ بير واليدئين ايسته مز کي، اونون اؤولادي زحمتي، امگي سئومه يهن، آوارا، ياراماز اوشاقلارلا اونسيتده اولسون. دئمک اولار کي، بو آرزو خالقيميزين بوتون واليدئينلري نين اورگيندن کئچن آرزودور. شخصن منيم اؤزومه رحمتليک آنام هئي دئيردي کي، پيس-پيس اوشاقلارا قوشولما. چونکي، پوزغون اوشاقلارا قوشولان اؤولاد آخيردا اؤز نلاييق حرکتي ايله عاييلهسينه لکه گتيرر. هر بير اينسان اؤز تميز آديني قورويارسا، منسوب اولدوغو خالقي دا دوزگون خالق کيمي تانيدار. اودور کي، نيظامي ده اينسانين تميز آدلا ياشاماسيني يوکسک قييمتلنديره رک يازير:  

  پيس-پيس آداملارلا اوتوروب، دورور،  

  منيم آديما دا مين لکه وورور.  

  مرده تميز بير آد جاندان ازلدير.  

  لکه لي قالماقدان اؤلوم گؤزلدير.  

  (لئيلي و مجنون.  " يازيچي " ،1982، سه.134)  

   اؤز سلفينه ساديق اولان، ايلک عالي-روحاني تحصيللي آشيغيميز خسته قاسيم دا نيظامي نين بو فيکرينه ترافدار اولاراق يازير:  

  خسته قاسيم کيمه قيلسين داديني،  

  جاني چيخسين اؤزو چکسين اودونو.  

  ياخشي ايگيد يامان ائتمز آديني،  

  چونکي يامان آددان اؤلوم ياخشيدير.  

  ائليميزده، اوباميزدا ان چوخ ياييلميش، کؤک سالميش خالق ضرب مثللريندن بيرينده  " خنجر ياراسي ساغالار، آما سؤز ياراسي ساغالماز "  دئييبلر. بورادان بير معنا دا چيخير کي، تاثيرلي، قييمتلي سؤزو علمي، مدنيتي يوکسک اولان خالقين اؤولادي دئيه بيلر. بو مثل ده شاعيرين ديقتيني جلب ائتديگيندن يازير:  

  لاکين ديل ياراسي اورکدن گئتمز  

  اونا مين ملهم ده بير اثر ائتمز  

  (لئيلي و مجنون.  " يازيچي " ،1982، سه.135)  

  ايندييه کيمي ان چوخ ايشلنن بير ضرب مثليميزي شاعير بئله شرح ائدير. منجه بونون هئچ بير ايضاحاتا احتيياجي يوخدور، او يازير:  

  قورو بير چؤرکله، شور بير حالوادان  

  پيسدير زورلا گلن بير آرواد اينان.  

  (لئيلي و مجنون.  " يازيچي " ،1982، سه.135)  

  اينساني هميشه چتين وضعيته سالان، آلچالدان اونون تا­ما­هي اول­موش­دور. اودور کي، دونياگؤرموشلر دئميشلر:  " اينسان گرک تا­ماهکار اول­ماسين " ،  " تاماهيني آز ائتسين " ،  " ياخود اؤز تاماه دي­شيني چکسين "  و س. عبث دئييلمه ييب کي، قناعت عزيزلر، تاماه خار ائدر. بو مثلي ده شا­ير بئله قلمه آلير:  

  ال چکدي فيکريندن، او خوش خيالدان  

  اؤز تاماه ديشيني چکدي ووسالدان.  

  (لئيلي و مجنون.  " يازيچي " ،1982، سه.150)  

  ايندينين اؤزونده آذربايجانين بعضي رايونلاريندا قيزينا ائلچي گلن واليدئينلر سود حاقي طلب ائديرلر. بونا بزن باشليق دا دئييرلر. يئري گلميشکن اونو دا دئيک کي، بو عادت او قدر ده خوشا گلن عادت دئييلدير. منجه بو عادت هر هانسي باشقا خالقلاردان کئچمه دير. همين مثله ني نيظامي بئله قلمه آلير:  

  گؤيلره سوووردو پول توفانيني  

  سود حاقينا گيروو دئدي جانيني.  

  (لئيلي و مجنون.  " يازيچي " ،1982، سه.152)  

  اينسان قفلتن چتين، گؤزلمه ديگي بير ايشله قارشيلاشديقدا چوخ زامان دئيير:  " اينان منه ائليم کي، آديمي سوروشسالار دئيه بيلمرم " ، ياخود  " آي باشينا دؤنوم، آديم دا ياديمدان چيخيب " . اولا بيلمز کي، بورادا مشه دي ايبادين  " باشيمي ايتيرميشم، آديم دا چيخيب ياديم­دان "  ايفاده سي يادا دوشمه سين. اودور کي، شاعير مجنونون همين وضعيتيني تصوير ائده رک يازير:  

  اؤز آديم دا چيخميش ياديمدان بو دم،  

  بيلميرم معشوقم، يوخسا عاشيقم.  

  (لئيلي و مجنون.  " يازيچي " ،1982، سه.168)  

  دونياگؤرموش قوجالارين يانيندا ياخشيليق ائتديگين آدامين نانجيب چيخماسيندان گيلئيلننده اونلار عادتن باشلاريني سيرکليه رک دئييبلر:  " آي اوغول، اونوتما کي، ياخشيليق ايتمز " . بس ايندييه کيمي باباندان، ننندن  " ياخشيليغي ائله آت دريايا، (بورادا شاعير قويو ايشله دير) باليق بيلمه سه  ده خاليق بيلر "  ميثاليني ائشيتمميسن؟ شاعير ايسه اونو بئله قلمه آلير:  

  قويويا سالسان دا ياخشيليغي بيل،  

  يئنه قاييداجاق، او ايتن دئييل.  

  (لئيلي و مجنون.  " يازيچي " ،1982، سه.172)  

  اکثر حاللاردا وئريلن تاپشيريغي يئرينه يئتيرمه يهنلره قارشي بو ميثال چوخ ايشله نير.  " آي ياريتماز گؤروم آدين بوزا يازيلسين " ، سن هئچ واخت آدامي ياريتميرسان، هميشه ياراماز ايشلرينله آدامين قولقاناديني سينديريرسان. بورادا سمد وورغونون ايکي ميصراعسيني خاطيرلاماق يئرينه دوشر:  

   " قيردين قاناديمي، قيردين قولومو،  

  اونوندوم قيبله مي، آزديم يولومو " .  

  نيظامي همين مثلي بئله شرح ائدير:  

  سن بوز لؤوحه سينه يازدين آديمي،  

  قيريب يئره تؤکدون قول-قاناديمي.  

  (لئيلي و مجنون. " يازيچي " . 1982، سه.201)  

  بايتار حکيملري، زوولوقلاري دئيه بيلمرم،انجاق اووچولار دووشانين عصاس عادتلريني، ياخشي بيليرلر. دووشان اؤز رقيبي نين اليندن هميشه برک قاچماقلا قورتارير. اونون ديگر مودافيعه  واسيطه سي فسله اويغون رنگيني دييشمه سيدير. دوشمنينه راست گلديکده قاچارکن مسافه يه نه قدر واخت صرف ائديرسه، او قدر ده گؤزو آچيق شکيلده ياتير کي، رقيب اونا چاتان واختدان بير آز قاباق اوياق اولسون. اونا گؤره ده چوخ واخت آدام بير-بيرينه دئيير:  " آي جانيم، لاپ دووشان کيمي گؤزو آچيق ياتير " . نيظامي همين مثله ني بئله قلمه آلير:  

  يقين ياديندادير بير مثل ده وار،  

  دووشان يويوردويو قدر ده ياتار.  

  (لئيلي و مجنون.  " يازيچي " . 1982، سه.224)  

  ائل آراسيندا هامي گؤزو ديمچه لي اولان آدامي اوزون سيناقدان سونرا ياخشي سئچير و تانييير. گؤزديمه مثله سينه چوخ آداملار اينانمير. آنجاق سهو ائديرلر. بو مثله نين سببيني نيظامي گنگوي گؤزده خوسوسي تاثير گوجونه ماليک اولان شوالارلا علاقه لنديرير. چوخ زامان او شوالاري دف ائتمک اوچون اوشاقلارين اوستونه گؤزمونجوغو، آسيرلار. ياخود دا اوزرليگي يانديريب توستوسونو اييله ديرلر. بونلاردان باشقا چوخ يئرده بيتن  " داغداغان "  آغاجي نين بوداغيندان کسيب قابيغيني سوياراق ايري تسبئح دنه لري بويدا ائده رک، قيزديريلميش دميرله بير نئچه يئريندن داغلاياراق /يانديراراق/ هميشه اوستلرينده گزديريرلر.  

  ائلم سوبوت ائتميشدير کي، داغداغان آغاجي نين ترکيبينده ياريمکئچيريجي اولان سئلئن و اونون بيرلشمه لري واردير کي، اينسانين گؤزونده اولان ضررلي شوالاري ضررسيزلشديرير. اودور کي، داهي شاعير همين حاديثه ني بئله ايضاح ائدير:  

  من يامان گؤزلري ياخشي بيليرم  

  اونونچون گؤزومدن قورخورام بو دم.  

  / لئيلي و مجنون.  " يازيچي " . 1982، سه.237 /.  

  آذربايجانين مرکزي آران رايونلاريندا شکرله گولو بير-بيرينه قاريشديراراق اوزون مودت گونش شوالاري نين آلتيندا ساخلاديقدان سونرا هر سحر اوندان بير-ايکي قاشيق قبول ائتمک اورک اوچون چوخ فايدالي اولور. بو قيدايا  " گولقند "  دئييلير. ائله ايندي نين اؤزونده ده گنجه نين قديم نسليندن اولان عاييلهلردن  " گولقند "  حاضيرلايانلار وار. اودور کي، نيظامي گنجوي اؤز دوغما شهري نين عادت عنعنه سينه ساديق قالاراق همين مثله ني قلمه آلميشدير.  

  او، يازير:  

  دونيا نه گؤزلدير، بير اويان، آز يات،  

  گئت شکري گتير، قيزيل گوله قات.  

  / لئيلي و مجنون.  " يازيچي " . 1982، سه.249 /  

  بونونلا ياناشي ايندي ده شاعيرين وطنينده گولابدان /گول سويوندان/ گئنيش ايستيفاده ائديلير. تک هوزر يئرلرينده آگلايان قادينلار اوچون يوخ، اورک قيسيلماسيندا، تنگينفس اولاندا، طرحالوا و بير نئچه قيدا مادده سي نين حاضيرلانماسيندا گئنيش ايستيفاده اولونور. اودور کي، جان درماني ساييلان گولابي شاعير بئله يادا سالير.  

  زئيد گليب گولابلا آنبار يئتيردي  

  او قوشا باهاري جانا گتيردي.  

  / لئيلي و مجنون.  "  يازيچي " . 1982، سه.252 /  

  نيظامي لئيلي نين اؤلومو زاماني آناسي نين اونون اوچون ساچيني يولوب، اوزونو-گؤزونو جيريب، مين بير فرياد قوپاراراق، اوخشامالارلا، آگيلارلا ديل دئييب آگلاماسيني تصوير ائتمه سي ائله تاثير باغيشلايير کي، سانکي شا­ير او واخت کي، يوخ اينديکي گنجه ده ناکام، مورازي گؤزونده گئدن جاوان بير قيزين آناسي نين آغلاماسيني تصوير ائتميشدير. لئيلي نين آناسي نين آغلاماسيني شاعير بئله قلمه آلير:  

  آغارميش باشيندان گؤتوروب اؤرپک،  

  ساچيني کوله يه وئردي سامانتک.  

  آنيب اؤولادي نين قارا گؤزونو،  

  يولوب ساچلاريني، جيردي اوزونو.  

  نه اوخشاما واردي دئدي ازبردن.  

  نه ساچي وارديسا يولدو او بيردن.  

  آغلادي باخديقجا قيزين بويونا،  

  گؤزوندن قان تؤکدو حيات سويونا.  

  /لئيلي و مجنون.  " يازيچي " . 1982، سه.267 /  

   آذربايجاندا عزيزيني ايتيرميش آداملار عادتن قادينلار قارا گئيينير و فيکيرلي و قملي داورانيرلار. عادتن ايندي نين اؤزون­ده ياسدا ائله قادينلارا و ياخود آنالارا راست گليريک کي، هه مي باشدان-باشا قارا گئييب و هم ده اوز گؤزونده ساغ شئنليک قويماييب، جيريق-جيريق ائديب. شاعير بو عادتيميزي ده ياددان چيخارماميش.  

  او، يازير:  

  ندن اوز-گؤزونو داغيتميسان سن،  

  ندن پالتاريني قارا گئيميسن.  

  / لئيلي و مجنون.   " يازيچي " . 1982،سه.267 /  

  حياتي دريندن دوشونن اينسان عؤمرونده هئچ کسه پيسليک ائتمز و اونون قلبينه ديمز. کاميل اينسان اوچون عصاس وظيفه  چتين آندا اينسانلارين کؤمگينه يئتمک، اونو چتينليکدن چيخارماقدير. مودريکلريميز نينکي ياخشيليغا ياخشيليق، حتّی يامانليغا ياخشيليق ائتمگي تؤوسييه ائتميشلر. اودور کي، دئييبلر:  " ياخشيليغا ياخشيليق هر کيشي نين ايشيدير، يامانليغا ياخشيليق ار کيشي نين ايشيدير " . پيس ايش توتان و ياخود اينسانلارا پيسليک ائدن آدام بيرينجي نؤوبه ده پيسليگي اؤزونه ائدير. چونکي پيسليک هميشه عادتن پيسليک گتيرر. اودور کي، داهي شاعير ياخشيليغين، خئييرخاهليغين هئچ بير زامان ايتمه مه سيني، موطلق همين آدامين اؤزونه چاتاجاغيني بئله قلمه آلير:  

  ياخشيليق ائله، پيسليکدن قورخما  

  ياخشيليق قارشيسينا ياخشيليق چيخار.  

  پيسليک ائدن سنه پيسليک ائتمه ميش  

  يقين کي، او پيسليگي اؤزو اوچون ائتميشدير.  

  ياخشيليق ائله قويويا آت.  

  او ياخشيليق قويودان بئله اؤزونه قاييدار.  

  / لئيلي و مجنون.  " ائلم "  1981، سه.151 /.  

  اينسانين باشينا گؤزله نيلمه دن خوشا گلمه يهن بير ايش گلديکده نه قدر دؤزوملو اولسا دا سهولره يول وئرير و همين ايش داها آغير وضعيت آلير.  

  بو زامان وضعيته کناردان باخان خئييرخاه آداملار ايشين چيخيش يولونو داها آيدين گؤرورلر. بئله اولدوقدا دئييرلر :  " يازيق نئيله سين، کلفين اوجونو ايتيريب " . بو ضرب مثله ميزي ده شاعير ياددان چيخارماياراق يازير:  

  بيليرسن کي، ايشيميز نه يئرده دير؟  

  کلفين اوجو اليميزدن چيخميشدير.  

  / لئيلي و مجنون.  "  ائلم " . 1981، سه 85 /  

  مال ساتاندان عصاسن عرضاق مالي نين کئيفيتي نين سوروشدوقدا کي، اوغول، ياخشيديمي، تزه ديمي، دئديکده، او ساعات مال ساتان ماليني تعريف ائتمه يه باشلايير. بو زامان مال آلان اوزونو ساتانا توتوب دئيير:  " اوغول، هئچ کس آيرانينا تورش دئمز " ، دئييبلر. بو مثله ني ده شاعير آشاغيداکي کيمي قلمه آلير:  

  بهانيچين هر کس باخار يانينا   

  هئچ کس تورش سؤيله مز اؤز آيرانينا.  

  / يئددي گؤزل.  "  يازيچي " . 1983، سه.43/  

  اينسان بير ايشي گيزلين توتماق ايسته يير. آنجاق او ايشي هئچ جور گيزلين توتماق مومکون اولماديغيندان کئج-تئز او ايشين اوستو آچيلير و همين آدام گوناهلانديريلير. بو زامان خبردار اولانلار اونا دئييرلر کي، بس ائشيتمميسنمي دئيرلر کي، گونشي پالچيقلا سوواماق، جيداني چووالدا گيزلتمک اولماز. نيظامي گنجوي بو ضرب مثلي ده ياددان چيخارماميشدير.  

  او، يازير:  

  کاميللر بئله بير شاها آغ اولماز،  

  گونشي پالچيقلا سوواماق اولماز.  

  / يئددي گؤزل.  " يازيچي " ، 1983، سه.90/.  

  قييمتلي جانلي و ايسترسه ده چانسيز وارليقلار هميشه قو­رون­موش و چوخ زامان اونو گيزلي ساخلاماغا چاليشميشلار. او شئي آشکارا چيخديقدا، چوخ نظره چارپديقدا ان چوخ آنالار و قادينلار اونون باشينا دوز هرله ييب، يانيني قاشيييب، بزن ده  " تفو-تفو "  ائديب دوزو اوچاقداکي کؤزه آتميشلار. نيظامي بو مثله ني ده بئله قلمه آلير:  

  چونکي بيه نيلن شئيه گؤز دير،  

  پيس گؤزدن اينسانا ضيان تئز دير.  

  /يئددي گؤزل.   " يازيچي " . 1983، سه.112/  

  بدنزر / ديمچه لي گؤز/ حاقيندا اولده ايضاح ائتديگيميزه گؤره تکرارا احتيياج دويماديق.  

  خالقيميزين عادتينه گؤره ائوه قوناق گه لرکن اونون قاباغينا گئديب، اگر آتلي گليبسه تئز قانتارگادان ياپيشيب خوش گلميسينيز دئيه رک دوشوروب چوخ صميمي، گولروزله ائوه دعوت ائديرلر. شاعيرين دؤورونده ده ان چوخ ايشلنن آت اولدوغوندان آتلي قوناغين قارشيلانماسيني تصوير ائتميشدير. او يازير:  

  گلسيدي بير نفر اوزاقدان اگر،   

  جيلوو توتوب قوناق ائليرديلر.  

  /يئددي گؤزل.  " يازيچي " . 1983، سه 141/  

  چوبانلار چوخ ياخشي بيليرلر کي، سورو قفلتن يالقوزاغا راست گلديکده برک هورکور. بو زامان تجروبه لي چوبانلار يالقوزاغي هله گؤرمسه لر ده او ساعات تعيين ائديرلر کي، سورونو بئله هورکودن يالقوزاق و ياخود قفيلدن چيخان ياد ايت اولا بيلر. چوبان حياتينا بلد اولان شاعير همين مثله ني بئله ايضاح ائدير:  

  ائشيتجک بو سؤزو قصاب قوناقدان،   

  سانکي قوزو هورکدو بير يالقوزاقدان.  

  / يئددي گؤزل.  " يازيچي " . 1983،سه.141/  

  عادتن قيدالي و ايستي يئمکدن سونرا اينسان سرين سو و ياخود باشقا مايئ قبول ائتمک ايسته يير. او دؤورده گؤرونور کي، چاي ايچمک آذربايجاندا او قدر ده دب اولماييب. نيظامي همين مثله ني شرح ائده رک يازير:  

  ايستي يئمک يئديک، مئي ايچديک سرين،  

  چاتدي نهايتي بو يئمکلرين.  

  /يئددي گؤزل  "  يازيچي " . 1983،سه،149/  

  چوخ آغير جينايت ايشي گورموش آدامدان شوبهلنه رک اوستونه دوشدوکده او آند ايچير کي، بو ايشي من توتماميشام. سونرا دئيير:  " اگر سن تام آييرد ائتسن کي، بو ايشي دوغوردان دا من توتموشام، اوندا قانيم سنه حالالدير " . بورادا  " يئددي اوغول ايسترم "  فيلمينده سئوگيليسي جلالين آتين اوستونده جلن مئييديني گؤردوکده هومايين بختييارا اوز توتوب:  " آتامين قانيني سنه حالال ائديرم "  دئمه سي يادا دوشور. بو مثله ني نيظامي بئله يازير:  

  اگر جان آلماقسا خيالين سنين   

  اؤلدور قانيم اولسون حالالين سنين.  

  / يئددي گؤزل.  " يازيچي " . 1983، سه.161/  

  ضرب مثله لريميزده اينسانين تاماهکار اولماسينا داير دئييليب:  " تاماهکاري يالانچي آلدادار " . اينسان تاماهين اوجباتيندان تله يه دوشر.  " قناعت عزيزلر، تاماه خار ائدر "  و س. شاعير تاماهي چوخ اولان آداملارين هميشه آلدانديقلاريني و پايلاري نين آز اولماسيني قئيد ائده رک يازير:  

  منيسه آلداتدي تاماه ائتدي خام،   

  پايدان مغبون اولور چوخ اومان آدام.  

  /يئددي گؤزل.  " يازيچي " . 1983، سه.160 /  

  اکثر حاللاردا ائل آراسيندا دئييلير:  " دلي قيرميزي، گيج ساري سئور " . سونرا آذربايجاندا حالوايا هميشه ظفران و گولاب تؤکورلر. بو مثله يه  موناسيبتيني نيظامي بئله بيلديرير:  

  اورک آچان اولور ساري هر زامان  

  حالوايا تام وئرر، آنجاق ظفران.  

  /يئددي گؤزل.  " يازيچي " . 1983، سه.176 /  

  عادتن موعين بير مقامدا قوجاغيندا اوشاق اولان قادين فيکرينده توتدوغو مقصدي حياتا کئچيرمک اوچون نيسبتن ساکيت آغلايان اوشاقدان گيزلين اولاراق برک بير جيمديک گؤتورور. قفيلدن برک اينجيديلن اوشاق بوغونوق غيشقيراراق هيچقيرا-هيچقيرا داها اوجادان آغلاماغا باشلايير. بو زامان قاديني همين يئردن اوشاقلا بيرليکده اوزاقلاشديرمالي اولورلار. بو مثله ني نيظامي بئله شرح ائدير:  

  جيمديک قوپاريلميش اوشاق تک بيردن  

  قوپدو ايختييارسيز بير سس بيشيردن.  

  /يئددي گؤزل.  " يازيچي " . 1983، سه.178/  

  ائليميزده، اوباميزدا مودريک قوجالارين ديليندن ائشيتميشيک کي، دوشونجه لي آدام گرک اؤلو دالينجا دانيشماسين. بئله کي، ايستر اؤلن ياخشي آدام اولسون، ياخود پيس. يئنه ده فرقينه وارمادان همين عادت عصاس گؤتورولور. ياخود بئله ده دئييرلر کي، اونون حاقيندا پيس دانيشمايين الي داش آلتدادير و س. شاعير همين مثله ني ياددان چيخارماياراق يازير:  

  ياخشييدي، ياماندي کؤچدو دونيادان،  

  اؤلونون دالينجا دانيشماز اينسان.  

  /يئددي گؤزل.  " يازيچي " . 1983، سه.189 /  

  ائل ميثاليميزدا دئييلير:  " خزينه ايلانسيز، خورما تيکانسيز اولماز " ، ياخود،   " خزينه ايلانسيز، گول تيکانسيز اولماز "  دا دئييرلر. نيظامي بو ضرب مثله ميزي بئله ايفاده ائدير:  

  ايپکده کي، صورت سئويملي، جانلي،   

  خزينه ايلانلي، خورما تيکانلي.  

  /يئددي گؤزل.  " يازيچي " . 1983،سه.198/  

  چتين ايشدن قورتاران آدام حاقيندا عادتن دئييرلر:  " آيه، يازيق قوردون آغزيندان قويون قورتاران کيمي قورتاردي " . معلومدور کي، قوردون آغزيندان قويونون قورتارماسي  چتين مثله دير. شاعير بو مثله ني ده بئله شرح ائدير:  

  گرکدير آختارام ائله بير چارا،   

  کي، قوردون آغزيندان قويون قورتارا.  

  / يئددي گؤزل.  "  يازيچي " . 1983، سه.199/  

  بير شخصين ايشي دوز گلمه يهنده اونون حاقيندا چوخ زامان دئييرلر کي، آللاه هئچ کسين ايشيني بد گتيرمه سين، چتينه سالماسين. منجه بو ايفادنين نه معنادا ايشله نيلمه سي هامييا معلومدور. بو مثله ني شاعير بئله قئيد ائدير:  

  هر کيم کي، ييخيلدي کؤهلن آتيندان  

  قويو قازدي، اولدو اؤز حياتيندان.  

  /يئددي گؤزل.  " يازيچي " . 1983، سه.203/  

  عادتن گؤزگه ليملي، و ياخود هسرتليکله تاپيلان اوشاقلاري بد نظردن قوروماق اوچون ايندي نين اؤزونده بئله اونلارين قولونا و ياخود بويونلارينا گؤي مونجوق (ادتن بونا آذربايجاندا داها چوخ گؤز مونجوغو دئييرلر) آسيرلار. اوشاغا بد نظر توخونارسا، مونجوغون چاتلاماسي و يا پارچا-پارچا اولوب يئره تؤکولمه سي موشاهيده اولونور. بورادان گؤرونور کي، بد گؤزده اولان شوالاري ضررسيزلشديرمک اوچون مونجوق اؤزونو  " قوربان "  وئرير و اينساني خيلاص ائدير.  

  شاعير اونو بئله قئيد ائدير:  

  گؤي مونجوق گتيريب او جاوان ائله   

  گؤز ديمه سين دئيه قوشدو او لعله.  

  /يئددي گؤزل.  " يازيچي " . 1983، سه.207/  

  آذربايجانين بير چوخ اراضيلرينده چؤرگين خميرينه ساريکؤک قاتماقلا اوزرينه يومورتا، خاش-خاش و ظفراندان حاضيرلانميش  مهلول چکيرلر. بو زامان چؤرگين چوخ خوشا گلن رنگي، عطري و دادي اولور. اودور کي، بئله چؤرکلر ساري رنگده اولورلار. گنجه اراضيسيندن طيفليس ايستيقامتينده اولان رايونلاردا عادتن ان گؤزل آغ لاواشدان ايندي نين اؤزونده ده گئنيش ايستيفاده ائديلير. بورادا خالقيميزين بير جهتي ده يادا دوشور کي، او اؤز ميللي خوصوصيتلريني، عادتننه لريني اونوتمور، ياشادير. همين مثله ني نيظامي بئله قلمه آلميشدير:  

  آچيب سوفره سيني او ياواش-ياواش  

  يئدي ساري چؤرک، يئدي آغ لاواش.  

  /يئددي گؤزل.  " يازيچي " . 1983،سه.226/  

  عادتن گنجه و اونون شرق زونالاريندا شاعيرين تصوير ائت­دي­­يي اوس­تو ظفرانلي زيره ايله ياناشي نار دنه لريني شکر توزو ايله قا­­ريشديريب کؤر­په بئچه اتي ايله پلووو دمله يهرکن، اونو عادتن قاز­­ماغين اوس­تون­دن باشلاييب قات-قات، دوزورلر. يني بير قات نار­­شکر، بير قات بئچه اتي، بير قات دويو. چوخ زامان بئله آشا دؤ­­شمه پلوو دا دئييرلر. بو­را­دا ان ماراقلي جهت اودور کي، ني­زا­­مي بير داها زيره بيتکيسيني يئنه يا­دا سالير.  

  اونو دا بيلمه ليگيک کي، دونيادا زيره بيتکيسي نين /ادتن چ­منهليک­لرده بيتن ياباني چمه ني نين بير نؤوودور، اونون دا چ­من کيمي کي­چيک، اوزونسوو دنه لري اولور/ يئقانه وطني آذر­باي­­جاندير. بو بيت­کي­ نين چوخ غريبه  خوصوصيتي وار. او بئجريلن زا­­مان قونشولوغونا اکي­لن ديگر بيتکيلري سولايارکن زيره ني ده اون­­لارلا برابر سولاماق اول­ماز. اوندا او قطعييين ياخشي مه­سول وئرمز. اودور کي، زيره نين قون­شو لکلري سولانان زامان او اوميد ائدير کي، بير آزدان من ده سولا­ناجام. بو اوميدله او سو­لان­­مير، آلداديلير. بئله ائتديکده زيره بول محصول وئ­رير. زيره نين يئ­­تيش­دي­ريلمه سي اوصولونو ان ياخشي زيره نين يئتيشديگي تور­پا­غين دوغ­ما اؤولادلاري بيلر. بو ايسه نيظامي نين هارالي اولدوغونو تس­ديق­ل­ين عصاس فاکتلاردان بيريدير. بو سببدن ده دوغما ائلي نين، اوباه­سي نين نؤوبه-نؤو خؤرکلريني اولدوغو کيمي تصوير ائتميشدير. اودور کي، يا­زير:  

  اوستو ظفرانلي خوش زيره آشي   

  نار پلوو، آش دئمه آشلارين باشي.  

  /يئددي گؤزل. 1983، سه 227/  

  اونو دا قئيد ائدک کي، شاعيرين تصوير ائتديگي آش ان چوخ آغداش، گؤيهچاي، ميربشير /ترتر / و برده رايونلاريندا داها چوخ بي­­شي­­ريلير. بل­که ده همين رايونلاردا ان کئيفيتلي نارين يئتيشمه سي ايله الا­ق­دار­دير.  

  شاعير آنالاري ائوين دوزونا بنزه دير. بورادا ائو دئديکده بي­رين­­جي نؤو­به ده دونيا ائويني نظرده توتور. دئمه لي آنا حياتين دو­­زو، آغ­زي­مي­زين داديدير. بونونلا ياناشي قادينلارين خا­سيي­يت­ل­ري­­نين د­ييش­دي­يي­ني، عادتن اونلارين بيج، قورد اولماسيني خاطيرلادير. آذر­بايجاندا عادتن قاريلار ايکي قيسمه بؤلونور. بيريسي ايپک، او بيري.... /بوراداکي مو­قي­يد قافييه ايله دئييلمه يهن سؤز آي­دين­دير/. دوغرودان دا ائليميزده، اوبا­ميزدا ايپک کيمي يومشاق ه­ليم، نوراني، خوشخاسيت، نوه لريني، اؤو­لادلاريني داها چوخ ايس­ت­ين ننه لريميز ده واردير. نيظامي همين م­سله ني ده ياددان چي­خارماميش، اونو بئله شرح ائتميشدير:  

  بير آنام واردير کي، ائوين دوزويدو  

  قاريلار قورد اولور، او بير قوزويدو.  

  / يئددي گؤزل.  "  يازيچي " . 1983، سه.255 /  

  بورادا اوبرازين ديلي ايله بيرينجي سطيرده  " بير آنام واردير کي، "  -دئ­ديک­ده دوغما آنا يادا دوشور، ايکينجي سطيرده ايسه اونون قو­جالاندا قورد يوخ، قوزو اولدوغوندان صؤحبت آچير. هم ده شا­ير بورادا خئيلي بير مود­دتين کئچمه سيني ده يادا سالير. حال-ها­زير­­دا دا قاريلار خا­راک­تئر­ل­ري­نه گؤره يئنه ده ايکي قيسمه آي­ري­لير­لار. ميللي عادت-عنعنه ميز، بعضي ارا­زيلرده زيفلسه ده، آنجاق ايت­مير، ياشايير. بورادا نصيبه زئي­نا­لو­وا­نين ياراتديغي قاينانا اوب­رازي يادا دوشور.  

  عادتن بير نفر باشقاسي نين آرخاسينجا دئيينير و اونون هاق­­قين­دا خوشا گلمه يهن سؤزلر دئيير: بو واخت دوشونجه لي، ياش­لي آداملار اونا دئييرلر کي، آدام آدامين آرخاسينجا دانيشماز، سؤ­زون وارسا اوزو­نه دئ، ياخود دئييبلر کي، دالدادا ائله دانيش کي، اوز-اوزه گلنده اوتان­ما­ياسان. نيظامي همين فيکري بئله شرح ائدير:  

  کيمسه نين دالينجا دئمرم يامان   

  اوتانيم اوز-اوزه گلديگيم زامان.  

  / ايسکندرنامه.  " يازيچي " . 1982، سه.38/  

  عوموميتله اينساندا کدري قارشيلاماق مئخانيزمي چوخ زيف قو­رولوب. بئله کي، آللاه تاالا اينسانا اؤولاد، وار-دؤولت، بير سؤز­له، نه ق­در سئوينج، شادليق، هوس وئريرسه، اونو چتينليک چک­مه دن گوله-گو­له قارشيلايير. ائله کي، او سئوينجين اوندا بيري ق­در قم، غوصه ، کدر قيس­مت ائدير، او ساعات اينسان ايسه باشلايير يا­رادانا قارشي شيکايتلنمه يه. آن­جاق کاميل اينسان ايسه سئوينجي نئ­جه قارشيلاييرسا، کدري ده ائله قار­شي­لايير. دونيادا دوشونجه لي، نور­مال آداملارين ايچريسينده دردسيز، قم­سيز اولاني اولا بيلمز. بو باره ده شئيخ سدي نين بير کالامي يادا دو­شور. او يازير:  " ده رين دونيا کسي بيقم نه باشد، اگر باشد بني آدم نه با­شد " . بو درين دونيادا دردسيز آدام اولا بيلمز، اگر وار­سا، او اينسان ساييلمير/.  

  نيظامي حياتي درک ائتمکده نيکبينليک يولونو سئچ­ميش­دير­سه، فو­زو­لي ايسه کدر، قم يولونو سئچميشدير. اوخوجو دوشونه بي­لر کي، گؤ­ر­سن هانسي دوزگون، دوغرو يول سئچميشدير. هر ايکيسي. اگر او قمه، ک­د­ره دؤزمگين آرخاسيندا بير سئوينج، بير اوميد، آرزويا چاتماق دا­يان­مير­سا، او قم، کدر اينساني کا­ميل­لي­يه يوخ، محوه آپارير. محض فو­زو­لي ده بئله کدري کدر ساي­ميش­دير. بو باره ده او يازير:  

  اهلي عيرفاندير جاهان کئيفيتين تهقيق ائدن،  

  کيم نشاتيندان بولور يوز قم، قميندن يوز نشاد.  

  بورادا قيسا دئسک، شاعير اونو يادا سالير کي، اصيل، کاميل، عاريف آدام اودور کي، او نه قدر سئوينج اوز وئرسه کدري اونوتماسين و اک­سينه نه ق­در کدر اوز وئررسه سئوينجدن اوميديني اوزمه سين. سئ­وينجدن ال اوز­مک آللاهدان اوميدي اوزمک دئمکدير. بو دا بؤ­يوک گوناه سا­يي­لير. چونکي، ان بؤيوک اوميد و سئوينج من­ب­يي آللاهدير. اودور کي، دا­هي نيظامي قمسيز، سئوينجسيز، اورگين اول­ماماسيني قبول ائتمکله، ه­يا­تين معناسيني هر ايکيکسي نين وه­دتينده گؤرور. فيزيکادا موثبت و من­في قوطبلر اولمازسا، پو­تئنسياللار فرقي يارانماز، پوتئنسياللار فر­قي يارانمازسا، گر­گينليک يارانماز، گرگينليک يارانمازسا، ائلئکتريک ه­رکت قوو­وه سي يارانماز، ائلئکتريک حرکت قوووه سي يارانمازسا، ائلئکت­­ريک جراياني يارانا بيلمز. دئمه لي، حياتين ه­ر­کت­وئ­ري­جي قوو­وه سي اونون ايکي قوتبولوگونده دير. بونونلا علاقه دار خالق آرا­سيندا  " درد­سيز اورک اولماز "  ايفاده سي چوخ ايشله نير. اودور کي، بو با­ره ده شاعير يا­زير:  

  او هانسي گؤنولدور کدر اولماسين،   

  او هانسي کمندير قارشيلانماسين؟  

  / شرفنامه.  " يازيچي " . 1982، سه.37/  

  چوخ واخت اينسان تاماهي نين اوجوندان بير ايشي هلل ائدرکن ش­ريکيني ن­زره آلماياراق اونو اؤز خئيرينه هلل ائدير. بو ايشه ديق­قت يئتيرن، خ­بردار اولان عدالتلي آدام همين شخصه اوزو­نو توتوب دئيير:  " ويج­دا­نين اولسون، آدام ائله ايش توتار، کي، نه شيش يا­نار نه کاباب "  و س. شاعير ه­مين مثله ني بئله شرح ائدير:  

  اول دوغرو مييانچي، دوزلسين هر ايش،   

  اورتادا نه کاباب يانسين، نه ده شيش.  

  / شرفنامه.  " يازيچي " . 1982،سه.45 /  

  اينسان بير ايشين آرخاسينجا دوشوب مقصدينه نايل اولدوقدا  "  او زا­مان دئييرلر کي، آتالار ياخشي دئييب،اختاران تاپار " . بونو شا­ير بئله ايش­لت­ميشدير:  

  سؤزلر پادشاهي نين بير مثلي وار،   

  نه گؤزل سؤيله ميش:  " آختاران تاپار " .  

  / شرفنامه.  " يازيچي " . 1982، سه.61/  

  عئيني زاماندا شاعير قييمتلي سؤز دئين آتالاري سؤزلر پاد­شا­هي آد­لانديرير.  

  ائل آراسيندا مثل وار کي، دئيرلر، ياخشي اوغول آتانين با­شي­ني اوجا ائدر.ياخشي اؤولادلا آتا-آنا فخر ائدر. اودور کي، نيظامي ايس­کندرين مک­تبده تعليم آلماسي ايله علاقه دار همين عادتي بئ­له قلمه آلير:  

  عاغيللي اؤولادلا آتا فخر ائدر،   

  چونکي موبارکدير سئچيلميش گؤوهر.  

  / شرفنامه.  " يازيچي " . 1982، سه.65/  

  اينسان چتين بير ايشه دوشدوکده اطرافداکيلار اونا مصلحت گؤ­رورلر کي، تانينان، سؤزو اؤتکم اولان آداما موراجيعت ائتسين. بئ­له آداملار هاق­قيندا چوخ زامان دئييرلر:  " آيه، آللاها آند اول­سون، فيلانکه سين سؤ­زو قيلينجدان کسکيندير و ياخود، داشدان کئ­چير " . او، ايسکندرين ت­ليم آلماسيني قلمه آلارکن همين عادتی بئله شرح ائدير:  

  اونونلا ائت چتين ايشده مشورت،  

  قيلينجدان کسکيندير گؤزل مصلحت.  

  / شرفنامه.  " يازيچي " . 1982، سه.67/  

  عادتن قارشيلاشان دوشمنلر ووروش مئيدانيندا بيري-بي­ري­ل­رينه چوخ حربه-زوربا گله رک دئييرلر:  " باشينا بير اويون آچا­رام کي، آدين يا­ديندان چيخار " .  " دونياني قارا گتيررم " ، يا­خود،  " ائله ائدرم کي، ايلان يوواسيني ساتين آلارسان "  و س. شاعير اونو بئله قئيد ائدير:  

  اوخويوم سنه من ائله بير مئيدان  

  ايلان يوواسيني ساتين آلارسان.  

  / شرفنامه.  " يازيچي " . 1982، سه.92 /  

  اينسانين باشينا بير قزا، فلاکت گلديکده عادتن اونا اؤيود- ن­سي­هت، تسللي وئره رک دئييرلر:  " آي جانيم، قزاوو-ق­در آل­لاه­دان­دي "  دئييبلر، ياخود  " قزادان قاچماق اولماز " ،  " قيس­مت بئله ايميش "  و س.  

  شاعير ايسکندرين زنگيبار شاهيني مغلوب ائتمه سيني تصوير ائدر­­کن، همين ضرب مثلي بئله قلمه آلير:  

  فلگين ايشي باش وورماقدير آنجاق،  

  قزادان اولورمو بويون قاچيرماق؟  

  /شرفنامه.  " يازيچي " . 1982، سه.97/  

  بار وئرن آغاجي اوغول کسمک ايسته ينده آتا اونا دئيير:  " بار وئ­رن آغاجي کسمزلر "  و ياخود،  " بار وئرن آغاجا بال­تا وورمازلار " . بون­لارلا ياناشي، بير مثل ده يادا دوشور. بار وئ­رن آغاجا داش آتان چوخ اولار. شاعير همين مثله ني بئله شرح ائدير:  

  بار وئرن بئله بير آغاجي گئرچک  

  روامي بالتانين آغزينا وئرمک.  

  / شرفنامه.  " يازيچي " . 1982، سه.108 /  

  اينسان حياتيندا باش وئرميش هر هانسي بير خوشاگلمز ها­دي­سه ده ايش­تيراکچيلار آيري-آيريليقدا، هر بيري اؤزونو هاقلي سايير. آن­جاق حيات گئر­چکليگي اولان حاق، هاقليغيندا قالير. اودور کي، خالق آراسيندا دئ­يي­لير:  " هاق نازيلر اوزولمز " ،  " حاقا زاوال يوخ­دور " ،  " هاقليسانسا غل با­شيمي يار " . بئله حاللاردا اينسانلار هاق دئينده قلبلرينده بيرينجي نؤو­به ده آللاهي نظرده تو­تور­لار.  " آللاه هاق آللاهدير "  دئييبلر،  " هاق بيلسين، سن بيل " ،  " س­ني حاقا تاپشيريرام " . ايندي نين اؤزونده ايش­لت­دي­ييميز همين ضرب مثلي نيظامي بئله شرح ائدير:  

  هاقسيزليق اولورسا حاق ايله دوشمان  

  هاق توتار يئريني، هاقسيز پئشيمان.  

  / شرفنامه.  " يازيچي " . 1982، سه.108/  

  بئله بير آتالار سؤزوموز وار:  " قونشو چؤرگي قونشويا بورج­دور " . عادتن چؤرک بيشيرمک اوچون خميري حاضير اولان آدام هر کسدن بورج چؤرک ايستسه، او آدام وئرر. بو مثله يه داير شا­ير اؤز مو­نا­سي­ب­تيني بئله شرح ائدير:  

  خميري يوغرولموش اولان کيمسه يه،  

  بير چؤرک کيم وئرمز  " بورج اولسون "  دئيه.  

  / شرفنامه. يازيچي " . 1982، سه.108/  

  ياخود  " چؤرگي تنديره ايستي-ايستي ياپارلار "  ضرب مثليني شا­ير بئ­له قلمه آلير:  

  ايستي تندير آرتيق چؤرک ايستر، دور،   

  آتانين باشينا اودلو يوين وور.  

  / شرفنامه.  " يازيچي " . 1982، سه.120/  

  اينسانين قنيمي، دوشمني اؤز ائوي نين ايچينده اولاندا ائو سا­هي­بي هاق­قين­دا دئييرلر:  "  او يازيق نئيله سين، دوشمن اؤز ايچين­د­دير " . عادتن بئ­له دوشمنلر چاره سيز و قورخولو اولورلار. بو زر­بي مثلي نيظامي بئله قئيد ائدير:  

  ائله بير دوشمندن نئيچون قورخورسان،   

  ائوينين ايچي ده اؤزونه دوشمان.  

  / شرفنامه.  " يازيچي " . 1982، سه.120 /  

  عادتن دونيا گؤرموش قوجالاردان چوخ ائشيتميشيک کي، او زا­مان با­شين سالامات اولار کي، ديلين هميشه اؤزونده اولسون. ياخود دئ­يرلر کي، اين­سانين باشينا نه بلا گلسه ديليندن گه لر. بو­نون­لا علاقه دار اولان کي­چيک هئکايتي خاطيرلاماق منجه يئرينه دو­شر. دونيا گؤرموش ايکي ائل آغ­ساققاللاري نين بيري او بيري نين ائوينه قو­ناق گليب قاپيدان ايچري گي­رر­کن ائو صاحيبي اليني باشينا قو­يور، قوناق او ساعات اليني ديلينه قويور. اون­لار برکدن گوله رک قو­جاقلاشيرلار. ائو صاحيبي نين اوغلو قوناق گئ­دن­دن سونرا آتا­سين­دان سوروشور کي، آي آتا، قوناق ائوه گيرن کيمي سن ني­يه اليني با­شي­نا، قوناق ايسه اليني ديلينه قويدو. بونون سببيني م­نه ايضاح ائت. آتا دئيير کي، من اونا ايشاره ائتديم کي، بو باش نه زامان سا­لا­مات اولار، او ايسه اليني ديلينه آپاريب جاواب وئردي کي، بو ديلين ه­مي­شه اؤزون­ده اولسا. بو مثله يه قارشي موناسيبتيني نيظامي آشا­غيداکي کي­مي بيلديرير:  

  ديليني ساخلا کي، الده قالسين باش،  

  ديل قورو اولارسا، بوغاز اولماز ياش.  

  / شرفنامه.  " يازيچي " . 1982، سه. 128 /  

  اينسانين باشينا فلاکت گلديکده اونون يانينا گلنلرين ايچ­­ري­سين­ده دونياگؤرموشلر، آغساققاللار ايلک نؤوبه ده  اونو صبر­لي اولماغا چا­غيريرلار. عئيني زاماندا عادتن هوزر يئرينه گ­لن­لر ائو صاحيبينه باش­ساغليغي وئريب گئدرکن ان چوخ  " آللاه صبر وئر­سين "  دئييرلر. بو­نون­لا ياناشي عادتن ياشلي آداملار ايش گؤ­رن­ده تله سن جاوانلارا صبر­لي اولمالاريني دا مصلحت بيليرلر. و دئييرلر:  " اونوتمايين کي، آل­لاهين 1001 آدي نين بيري ده صبر­دير " . نيظامي گنجوي بو مثله يه مو­ناسيبتيني بئله بيلديرير:  

  هر بندنين آچاري صبردير اينان،   

  صبرلي کيمسه لر اولماز پريشان.  

  / شرفنامه.  " يازيچي " . 1982، سه.130/  

  خالقيميزين آراسيندا بو ضرب مثلي داها چوخ ايشله نير:  " باش­­قا­سي­نين يئريشيني يامسيلايان اؤز يئريشيني ده ايتيرر " . بو با­ر­ده شاعير يازير:  

  بير قارغا ککليک تک سکدي بير زامان   

  اؤز يئريشي  بئله چيخدي ياديندان.  

  / شرفنامه.  " يازيچي " . 1982، سه.130/  

  بزن اينسان بيلمه دن ائله بير ايش گؤرور کي، اونو ايستمه يهن آدام­­لار بئله او ايشي گؤرمزلر. بئله اولدوقدا اونا ياناشانلار دئ­يير­لر کي، سن اؤز الينله بالتاني اؤز آياغينا وورموسان. حال-ها­زير­دا دا همين آذر­بايجان ضربي مثلي يئنه ده ايشله ديلير. ني­زا­مي همين مثله ني بئ­له قلمه آلير:  

  اؤز سيللن توخونار اؤز ياناغينا،  

  بالتاني وورارسان اؤز آياغينا.  

  / شرفنامه.  " يازيچي " . 1982، سه. 134/  

  خالقين باشينا گلن بدبخت حاديثه لر هر بير عاييلهيه نو­فوز ائت­ديک­ده بئله بير ضرب مثل ايشله نير:  " ائل ايله گلن قارا گون توي باي­رام­دير " . شاعير بو ضرب مثلي ده اونوتماميشدير.  

  او يازير:   

   " هر سؤزو اوستاسي گؤزل توخويور،   

   " ائل ايله قارا گون بايرامدير، تويدور " .  

  / شرفنامه.  " يازيچي " .1982، سه.151/  

  ايستر يازيلي و ايسترسه ده شيفاهي خالق ادبياتيميزدا شاعير و يا­زيچيلاريميز اؤز اثرلرينده کؤنلو، قلبي شوشه يه بن­زت­ميش­لر. هت­تا بو باره ده دئييلميش بير ائل باياتيميزي دا خا­تير­لا­ماق يئرينه دوشر: با­ياتيدا دئييلير:  

  گؤي اوزو دامار-دامار،   

  گؤيدن يئره نور دامار،   

  کؤنول بيل کي، شوشه دير،  

  سن سينديرسان کيم يامار؟  

  بو باياتي ايله داهي شاعيرين آشاغيداکي ميصراعلارينداکي فيکير نئ­جه ده ه­ماهنگ سسله نير.  

  شاعير يازير:   

  بير شوشه داش ايله قيريلسا ناچار،   

  چاره قاپيسينا تاپيلماز آچار.  

  / شرفنامه.  " يازيچي " . 1982، سه.155/  

  عادتن واليدئينلر اؤولادلاري نين هميشه تمسدا اول­دوق­لا­رينا قار­شي بوراخديقلاري سهو حرکت اوستونده اونلاري دان­لا­يا­راق دئييرلر:  " آي بالا، داها سنين آغي-قارادان، دوستو-دوش­من­دن، ياخشيني-يا­مان­­دان سئچن واختيندير. داها اوشاق دئييلسن کي، بئله ايشلر گؤرورسن؟ ني­زامي همين مثله ني دئمک اولاراق ائي­ني ايله بئله قلمه آلير:  

  اسراري دوياندير، سئچر هر زامان  

  ياخشيني ياماندان، دوستو دوشمندن.  

  /شرفنامه.  " يازيچي " . 1982، سه.165/  

  ائلده، اوبادا بئله مثل وار، دئيرلر:  " آدام اوتوردوغو آغا­جا بال­تا وورماز " . يني اينسان اونا ائديلن  ياخشيليغي، کسديگي چؤ­رگي ايتير­م­مه لي، دوغما اوجاغا خيانت ائتممه ليدير. نئجه کي، ايران سر­کر­ده لريندن مرد فرامرزي خيانتله اؤلدورن به­مه نين اؤزو هاق­قي­نا چاتاراق فاجيعه لي اؤلور. اودور کي، نيظامي ه­مين مثله ني قلمه آلار­کن ضرب مثلي بئله ايشله دير.  

  آغاجا بالتاني ووردو پهلوان  

  آيريلدي تاجيندان، قيزيل تاختيندان.  

  / شرفنامه.  " يازيچي " . 1982، سه.167/  

  عوموميتله، بير اؤلکهدن، شهردن و ياخود کنددن گ­­لن­دن سوروشارلار کي، اورالاردا نه وار، نه يوخ دئينده اگر ه­مين يئر­لر­ده اؤزباشناليق، قارماقاريشيقليقديرسا، اورادان گ­لن عادتن بئله دئ­يير:  " قارداش، آند اولسون آللاها اورا بير گونه دو­شوب کي، ايت يييه سيني تا­ني­مير " . ائله ايندي نين اؤزونده دوشدويوموز و­زيت...  

  داهي نيظامي بو خالق مثليني ده اونوتمور. او يازير:  

  بيرليگي اؤلکهدن ائله آييردي،   

   " ايت ده يييه سيني تانيماييردي " .  

  / شرفنامه.  " يازيچي " . 1982، سه.169/  

  گؤرورسن کي، ياراشيقلي، ساغلام، قوچاق بير اوغلان، ياخود دو­­شون­ج­لي، معريفتلي گؤزل ساغلام بير قيز بيردن-بيره ز­ييف­ل­يير و سول­غون­لا­شير. بو زامان هر بير واليدئين اؤولادي نين ان چوخ يا­مان گؤزدن، بد نظردن، بد نفسدن سولغونلاشديغيني دو­شونور بئله اولدوقدا اون­لارين باشينا دوز هرله يهر، يانار کؤزه آتار و ياخود اوزرليک يان­دي­را­راق خسته نين باشينا هرله يه-هر­ل­يه آشاغيداکي باياتيني دئيرلر:  

  اوزرلييم، هاوايام،  

  هازار درده داعوايام.  

  پيس گؤزو، پيس نفه سي،   

  اوستونوزدن آزايام.  

  نيظامي گنجوي ايسه  " ايسکندرنامه "  اثرينده بونو بئله شرح ائدير:  

  بد نظرلر باخير، ايشله مشغولام،  

  يامان گؤزلردن ده يامان قورخورام.  

  کؤنلوم اوزرليک تک يانارسا اگر  

  اوستومه دوشرمي، سؤيله بد نظر.  

  /شرفنامه.  " يازيچي " . 1982، سه.171/  

  شاعير آشاغيداکي بئيتينده ايکي آذري ضرب مثلينه ده تو­خو­نور. عادتن آداما دئييلن سؤزو  " هئجا " لاياندا چتين ائشي­دن­ده چوخ زا­مان دئييرلر:  " ائوي تيکيلميشين اوغلونون ائله بيل قو­لا­غي­نا پامبيق تي­خا­ييب­لار " . شاعيرين آچ يئني قوماشلا دولو سانديغي ايفا­د­سي  " آچارام سان­دي­غي، تؤکرم پامبيغي "  ضرب مثليميزي يا­دا سالير. شاعير يازير:  

  قولاغيندان چيخار کؤهنه پامبيغي،  

  آچ يئني قوماشلا دولو سانديغي.  

  /شرفنامه.  " يازيچي " . 1982،سه.173/  

  يوخاريدا سؤيلنن آزايام سؤزو-کنار ائدرم، اوزاق­لاش­دي­را­رام معناسيندا ايشله ديلميشدي.  " کؤهنه پامبيغي "  ايفاده سي ضرب مثلين دوغ­ما اولدوغونو گؤسترير.  

  آذربايجان شاعير و يازيچيلاري اکثر حاللاردا قيز-گلينلري آغ گؤ­يرچينه بنزه ديرلر. نيظامي ده خالقي نين بو عادتينه بي­گا­نه قالا بيل­مزدي. اودور کي، يازير:  

  شاها خوش گليرسه، بو گؤيرچينيم  

  اولسون هم خانيميم، هم باجيم منيم.  

  /شرفنامه.  " يازيچي " . 1982، سه.177/  

  ائل آغساققاللاريميز هميشه قنجلره، جاوانلارا رهيملي، خئييرخاه اولمالاريني باشا سالاراق دئميشلر:  "  اوغول اينسانين بير الي اود اولان­دا، گرک او بيري الي سو اولسون " ، ياخود  " اودو اود ايله سؤن­دورمزلر "  و س. نيظامي بو مثله يه موناسيبتيني بئله بيل­ديرير:  

  ووجودوم اولموش هم بولود، هم گونش،  

  بير اليمده سو وار، بيرينده آتش.  

  /شرفنامه.  " يازيچي " . 1982، سه.189/  

  آذربايجان شيمالداکي اؤلکهلره نيسبتن ايستي اولدوغوندان قيش فس­لينده  " قيزيلاغاج "  قوروغو ايله ياناشي برده يه، لعن­ک­را­نا، آس­تا­را­يا و س. يئرلره شيمالدان بير چوخ کؤچري قوشلار گ­لير­لر. هم ده ه­مين قوشلار بورادا اؤزلرينه يئم ده تاپا بي­لير­لر. اودور کي، قوشلارلا زن­گين اولان رئسپوبليکاميزدا قوشلا باغلي بير نئچه ضرب مثله لر يا­ران­ميشدير. مس. بير نفر دوس-تون­دان خبر آلير کي، او آدامين تويو نئ­جه کئچدي، نئجه توي ائله دي. او زا­مان موصاحيبي دئيير:  " چوخ الا توي ائل­دي. سوفره ده هر نه ايس­ت­سن وار ايدي، قوش ايليگي، جان درماني "  و ياخود دئ­يرديم کي، قوش سودو ده واردي " . بو مثله يه شاعير موناسيبتيني بئ­له شرح ائدير:  

  يئم اوچون گه لر قوش بو گؤزل يوردا،  

  ايسته سن  " قوش سودو "  تاپارسان بوردا.  

  اونو دا ياددان چيخارماق اولماز کي، نيظامي بو سطيرلري بر­­د­نين گؤزلليگيني تصوير ائدنده ده ايشله دير. آيديندير کي، بر­دني بئله ايس­تکله، بئله محبتله يالنيز و يالنيز اؤز دوغ­ماسي تصوير ائده بي­لر­دي. نظرينيزه چاتديرماق ايسترديم کي، ني­زامي بردنين آديني چ­کر­کن  " بيزيم بو بردنين "  ايفا­د­سي­ني ايشلتمه سي چوخ ماراقلي و قيي­مت­ليدير.  

  هر هانسي بير يئرين، شهرين، کندين آديني چکرکن  " بي­زيم "  سؤ­زونو ايشلتمه سي همين يئرين اونون اؤز دوغما يوردو اول­ما­سيني گوس­ت­رير: مثلن، شکيلي اولوب، شکيده ياشايان آدام آذر­بايجان ارا­زي­سين­ده اولدوقدا بيزيم شکي دئيير. آنجاق آذر­بايجان اراضيسيندن چي­خيب باشقا اراضيلره کئتديکده ايسه يئ­نه ده هر بير آذربايجانلي دا ش­کي­ده ياشاييب، ياشا­ما­ما­سين­دان آسيلي اولماياراق، بيزيم شکي ايفاده سيني ايش­له ده بيلر. دئمه لي، ني­زامي گنجوي ده  " بيزيم بو بردنين "  ايفا­د­سيني ائله بئله ايش­لتمه ميشدير.  

  ايجتيماي حياتيميزدا ائله حاديثه لر اولور کي، اورادا قادينلار بؤ­يوک عزم، متانت، غئيرت نوماييش ائتديره رک اصيل کيشي کيمي اؤزو­نو گؤسترير. بئ­له قادينلارا راست گلنده  " آسلانين ائرکگي، دي­شيسي اولماز "  خالق مي­سا­ليني دا ايشلتمه لي اولوروق. بؤيوک شاعير ده ه­مين مثله ني ياددان چي­خار­مير. او يازير:  

  من ده بير آسلانام دوشونسن بير آز،   

  آسلانين ائرکگي ديشيسي اولماز.  

  /شرفنامه.  " يازيچي " . 1982، سه.212/  

  دونياگؤرموش آغساققالين يانيندا جاهيل و يا ناخلف ايش گؤ­رن آدا­مي همين آغساققال مذمت ائده رک خالق آراسيندا ايش­لنن  "  نه اکرسن اونو دا بيچرسن "  ضرب مثليميزي اونا خا­تيرلاتمالي اولور. يا­خود، کيم خيانت، پيسليک ائتسه اؤزونون با­شي­نا گلمه سه  ده موطلق با­لاسي نين باشينا گله جکدير، دئيير: بو فيک­رين دوغرولوغونون آز شاهيدي اول­ماميشيق. اودور کي، بئله ها­دي­س­لرين چوخ شاهيدي اولان نيظامي بئله دئ­يير:  

  کيم تيکان اکرسه، تيکان دره جک،  

  کيم نيجات وئررسه، نيجات گؤره جک.  

  /شرفنامه.  " يازيچي " . 1982، سه.213/  

  برده هؤکومداري نوشابه نين ايسکندر اوچون حاضيرلاديغي زن­کين سوف­ره ده کي  يئمکلري نيظامي تصوير ائدير. تصويردن تام آي­دين اولور کي، بو سوفره اصيل آذربايجانلي سوفره سيدير. شاعيرين آشا­غي­داکي بئيتلرينه ن­زر سالساق، داها ياخشي اولار:  

  هر چئشيد يئمکلر آخدي هر ياندان  

  يئمکلر بيشميشدي قوچدان، توغلودان.  

  اوزون و يووارلاق اينچه چؤرکلر،   

  سارايدان بوشالميش قاپييا قدر.   

  کؤکه لر يوغرولموش ياغلا، شکرله   

  شکرلي کونجوتده دادا باخ هله   

  عنبرله يوغرولموش دادلي يئمکلر،   

  جنّت يئمگيندن وئريردي خبر  

  سوفره ده قوزولار جوشغون سئوينجدن   

  قوش کيمي قول قاناد آچميشدي شن-شن.  

  ان دادلي مورببه، ليمونلو شربت  

  پوسته ده، بادامدا وار باشقا لذت    

  وار حدسيز پالوده-عنبر قوخويان  

  چوخ مغزي پالوده ساغالار اوندان  

  تر حالوا و بادام حالواسي داشير،  

  او قدر چوخدور کي، قابلاردان آشير.  

  گولابلا چکيلميش شربت، گولشکر،   

  ساچديغي شيره نين نفه سي عنبر.  

  /شرفنامه،  " يازيچي " ، سه 216/  

  نيظامي دؤورونده گنجه ده، چؤرکچيلرين بيشيرديکلري چؤ­رک­­لر نؤو-نؤو اولماقلا اؤز کئيفيتينه گؤره چوخ يوکسک اول­موش­دور. شيرين و ياغلي چؤرکلر، دادلي شکرلي کونجوت، گولابلا ها­زيرلانان يئ­مک­لر، مجون قوزو اتي، نؤو-نؤو مورببه لر، لي­مونلو شربت، پوسته و با­دام، پالوده /نيشاستا و شکردن بي­شيريلن و سويوق حالدا يئييلن يئ­مک/، طرحالوا و بادام حال­واسي/ قوز حالواسي دا دب اولوب/. گو­لاب­دان حاضيرلانان شربت، گول­شکرلر و س. بونلاري نظره آلديقدا گؤ­روروک کي، سوفره ده کي  خؤ­رکلر هامسي ميللي آذربايجان خؤ­رک­ل­ري­ميز­دير. بير ميللي عادتیميزيده شاعير اونوتماياراق سوفره ده کي ، نعمتلري بول-بول تس­وير ائتميشدير. بو اصيل آذربايجان قوناقپرورليگينه و س­خا­وتينه دلالت ائدن عاميللردندير. اکثر خالقلاردا سوفره يه يئ­­م­يي قوناقلارين سايينا گؤره مينيموم گتيريرلر. عومومن گؤ­­تور­سک، بو آوروپادا داها چوخ اؤزونو گوسترير. اونو دا قئيد ائت­مه ليگيک کي، نوشابه شاعيرين دوغماسي اولماسايدي، اونون سوفره سيني بئ­له فرحله، فخ­رله تصوير ائده بيلمزدي.  

  چوخلارينا معلومدور کي، چينارلارين اصيل وطني گنجه دير. ه­­مي­شه گنجه اؤز نهنگ، قديم مغرور و پهلوان چي­نار­لا­ري ايله مش­هور اولموشدور. همين چينارلاري يئتيرن تورپاق چي­نا­را بنزه ين اؤو­لاد­لار دا يئتيشديرميشدير. اودور کي، آتا-آنا­لا­ري­ميز هميشه بويلو-بو­خون­لو ايگيد اوغلان و قيزلاريني چينارا بن­زت­ميش، چينارلا موقاييسه ائت­ميش­لر. نيظامي گنجوي ده بو م­س­له ني قئيد ائده رک يازير:  

  باشيني ديک توتان، بويلاري چينار  

  دؤيوشدن قورخمايان، ايگيد قولاملار.  

  /شرفنامه.  " يازيچي " . 1982،سه.241/  

  باراما يئتيشديريلمه سي و ايپک ايستحصالينا گؤره خيي اسرده آذر­­باي­جان، خوصوصييله ده شکي و گنجه مهشور ايدي. چيندن باش­لايان ايپک يوکلو دوه کاروانلاري تبريزدن، برده دن، ش­کيدن، گن­ج­دن کئچه رک طيفليسه دوغرو حرکت ائميشدير. اودور کي، باراما قور­دو­نون عصاس يئمي اولان توت يارپاغي و آذر­باي­جاندا گئنيش ياييلميش، ق­ديم تاريخه ماليک اولان آذربايجان اوزو­مو ايله باغلي بير چوخ ضرب م­س­له لر يارانميشدير. ناهاق يئ­ره دئمه ييبلر کي، صبر ايله حالوا بيشر، ائي قورا سندن، بس­ل­سن آتلاس /يپک/ اولار توت يارپاغيندان. حتّی ره­مت­ليک  بول­بو­لو­موز بونا ماهني قوشاراق اوخويوردو. نيظامي گن­ج­وي بو م­س­له ني بئله تصوير ائدير:  

  توت ايله يارپاغي بو ايکي نؤبر،  

  حالوادان، ايپکدن وئريردي سمر.  

  /شرفنامه.  " يازيچي " . 1982،سه.256/  

  آذربايجاندا قوناغا اولان حؤرمتي شاعير خوصوصي قئيد ائت­مک­له خال­قي نين قوناقپرورليگيني بئله قئيد ائدير:  

  بو ايشده يوخ منه اسکيکليک، تؤهمت،  

  قوناقسان، قوناغا واجيبدير حؤرمت.  

  / شرفنامه.  " يازيچي " . 1982،سه.286/  

   " کئچي نين اجه لي يئتنده چوبانين چوماغينا سورتونر "  ضرب م­­س­ليميز ايندي نين اؤزونده ده چوخ ايشله نير. بو ضرب مثلي ني­زا­مي داها اين­جه، پوئتيک شکيلده بئله ايشله دير:  

  توراجين اجه لي چاتديغي زامان،   

  شاهين اوولاغينا قونار هاوادان.  

  / شرفنامه.  " يازيچي " . 1982، سه.296/  

  آوتوموبيللر  ايختيراع ائديلمه ميشدن قاباق نقلياتدا مي­نيک وا­سيته سي کيمي برک و يورغا گئدن، توکو پار-پار پا­ريل­دا­يان، بير يئر­ده دايانمادان، اويناق آتلاردان ايستيفاده ائميشلر. ني­زامي اونو ب­دي­ي­لش­ديره رک يازير:  

  بير ايلخي يورغا آت، گؤرکملي اويناق،  

  يئل کيمي يئريين، گؤوده سي پارلاق.  

  / شرفنامه.  " يازيچي " . 1982، سه. 305/  

  ميثال وار دئيرلر، آيه، فيلانکس ائله گؤزلدير کي، حتّی ايچسه بو­­غا­زيندان سو گؤرونر. ائله بيل بدني بيللورداندير.  

  بؤيوک شاعيريميزين ده نظريندن بئله گؤزللر يا­يين­ما­ميش­دير. او خالق ضرب مثليني بئله ايشلتميشدير:  

  بوغازي او قدر آغ، لطيفدير کي،  

  ايچرکن گؤرونر شرابين رنگي.  

  /شرفنامه.  " يازيچي " . 1982، سه.307/  

  شاعير داها اينانديريجي اولاراق، سو يئرينه شراب ايشلتميشدير.  

  چوخ زامان خسيس آداملاردان بير شئي آلماق مومکون اول­ما­­يان­دا قابيليتلي آداملار موصاحيبينه دئيير کي، سن ن­را­هات اولما، اون­دان آلاجاغيمي خميردن توکو چکن کيمي چکيب آلا­جام. بزن بو مي­سال بئله ده ايشله نير:  " ياغدان توکو چکن کي­مي چکيب آلاجام " . شاعير بو ميثالي بئله ايشله دير:  

  او گوموش داشلاردا گيزلنسه بئله،   

  خاميردان توک کيمي چکرم چؤله.  

  / شرفنامه.  " يازيچي " . 1982، سه.314/  

  آذربايجانين يازيلي ادبياتيندا چوخ راست گلديگيميز هئ­­کا­ي­لر­ده شيرلرين اؤولاديغي اوو جوخ زامان تولکولره قيسمت اولور. اودور کي، هيي­لگرليگينه گؤره بو باره ده يازيلميش شعره ن­زر سالاق:  

  البير اولوب بير آيي بير شير ايله،   

  اوولاديلار دووشاني تدبير ايله.   

  اولماديلار راضي اونو بؤلمه يه  

  ايش چيخدي آخير اؤلوب-اؤلدورمه يه.  

  چئينه ديلر، ديشله ديلر، ديدديلر،   

  بير-بيريني آل قانا غرق ائتديلر.  

  تولکو اوزاقدان گؤروب او حالتي،  

  گؤردو کي، يوخ هئچ بيري نين طاقتي.  

  گلدي گؤتوردو اووو ائتدي فرار،  

  هسرت ايله باخدي دالينجا اونلار.  

  ياخود اووچونون تله يه قويدوغو ياغلي قويروغا جومارکن جا­­نا­وا­رين تله يه دوشمه سي، قويروغون ايسه تولکويه قيسمت اولماسي مي­ساليني ياخ­شي بيليريک. بو خالق ميثاليني شاعير بئله قئيد ائدير:  

  آسلان تک آليشديم ساغري ييرتماغا،   

  تولکو تک باخمارام ياغلي قويروغا.  

  /شرفنامه.  " يازيچي " . 1982، سه.328/  

  عادتن دونيانين قابيليتلي، تالانتلي بير شخصي واختسيز کؤچ­­دوک­ده، آرزوسونا چاتماديقدا اونون دوغما و قوهوملارينا دئ­ييرلر کي، في­کير ائتمه يه ديمز، اونون دا قيسمتي بئليميش، آل­نينا بئله يا­زي­ليب­ميش. اونو دا قئيد ائتمک لازيمدير کي، آلين يا­زي­سي حاقيندا آيه واردير. قو­راني کريمي دريندن بيلن شاعيرين بو ميثالي ايشلتمه سي تبييدير، او يا­زير:  

  بير هاتيف سسلندي اونا قئيبدن   

  قيسمتي هر کسه يازيدير وئرن.  

  / شرفنامه.  " يازيچي " . 1982، سه. 385/  

  دونياگؤرموش قوجالار اينسانين قلبينه دين، اونو سين­دي­ران آدام­لارا اوز توتاراق هميشه دئييبلر کي، قلبه ديمک ان بؤ­يوک گو­ناهدير. حتّی بو باره ده شرق شاعيرلريندن بيري ياز­ميش­دير:  

  تفاخور ائيله مه، زاهيد، منيم سومي-سلاتيم وار،  

  يوز سومي-سلاتين بير قلب اينجيتمه يه ديمز.  

  ياخود، ائل آراسيندا دئييرلر کي، جهد جاريق ييرتار، چا­ليش­ماق­لا وو­روش­ماقلا دئييل، روزي وئرن آللاهدير. بو مثله يه ني­زامي مو­نا­سي­ب­تيني آشاغيداکي کيمي بيلديرير:  

  بو ايشدن اورگي سينمادي آنجاق،  

  روزيني قيسمتله مومکوندور تاپماق.  

  /شرفنامه.  " يازيچي " . 1982، سه.387/  

  اينسانا کدر اوز وئرديکده عادتن چوخ داريخير، آخ-اوف ائدير. بو زا­مان دونيا گؤرموش آداملار اونلاري صبيرلي، دؤزوملو اول­ما­غا چا­غي­را­راق اونلاري باشا سالماغا چاليشيرلار کي، بو حاديثه دن ده بئتر حاديثه  باش وئره بيلر. بس ائشيتمميسنمي دئييبلر کي،  " آللاه بوندان بئ­تريندن ساخلاسين " . آنجاق کاميل و عاريف آدام­لار هميشه بير فلاکت، بير آغير ايش اوز وئرديکده اونو تم­کين­له، سويوققانليقلا قارشيلاميشلار. دا­هي شاعير ده بير داها بو با­ر­ده دئييلميش خالق ضرب مثليني خا­تير­لا­دا­راق يازير:  

  داريلما سنه اوز وئرديکده کدر،   

  اوندان دا بؤيوک بير درددن قيل هزر.  

  / شرفنامه.  " يازيچي " . 1982، سه.387/  

  بونونلا دئيه بيلمريک کي، نيظامي نين  " شرفنامه " ده ايش­لت­ديگي آذر­بايجان ضرب مثللريني هامسيني شرح ائتديک، خئيير، شا­يرين يا­را­دي­جيليق دونياسينا داها دريندن نوفوز ائتديکده او ن­ين­کي آذربايجان خالق ضرب مثلريني ياشاداراق اؤز اثر­ل­رين­ده گئنيش ايستيفاده ائتميش، ائي­ني زاماندا ناغيللاريميزي دا اونوت­ما­ميش­دير. قديم  " درزي تولکو "  نا­­غيليندا بئله دير. تولکو باشقا رنگ­لي تولکويه اؤز قيرميزي دريسيندن پا­پاق تيکير، گئيينديرير. ايت­لر ده بيلديگينيزه گؤره هميشه تولکولرله اؤج اولوب. اودور کي، قير­مي­زي پاپاق قويان همين ديگر رنگلي تولکونو قارا يير­تيجي ايتلر قير­ميزي رنگلي تولکو ظن ائديب، اونو پارچالاييرلار. شاعير کي­تا­بين يا­زيلماسي مؤوزوسوندا بو مثله ني آشاغيداکي کيمي شرح ائدير:  

  تولکوتک گئيديرر قيرميزي پاپاق،  

  سونرا قارا ايته يئديرر آنجاق.  

  / ايقبال نامه.  " يازيچي " . 1982، سه.421/  

  بزن گؤرورسن بير نفر مجليس و ياخود هر هانسي بير هؤر­­مت­لي معرکه ده ائله کوبود حرکت ائدير کي، اطرافينداکيلار اونو م­زم­مت ائده رک دئييرلر کي،  " آي ائوي تيکيلميش ائله بيل هئچ ائو اوزو گؤر­م­ين چؤللوسن " . بو ميثال حال-حاضيردا دا دي­لي­ميز­ده گئنيش ايشله نير. ب­زي حاللاردا شهرلردن اوزاق، اوجقار کند­لرده ياشايانلاري دا ش­هر­ليلر چؤللو آدلانديرير. نيظامي ه­مين چؤللونو بئله يادا سالير:  

  عاغيللي دانيشير دينپرور کيمي،  

  معناسيز سؤز دئمير چؤللولر کيمي  

  / ايقبال نامه.  " يازيچي " . 1982، سه.440/  

  هر هانسي بير مجليسده بير آدامين حاقيندا صؤحبت گئ­دن­ده گؤ­رورسن کي، اکثريت اونون حاقيندا دئيير کي، او چوخ ها­لال، تميز، بير سؤزله، زاتي پاک بير آدامدير. بزن ده ائوده قا­دينلاري اؤز اوشاقلاري اين­جيده رک عصبلشديرديکده اکثر حاللاردا آنا­لار اونلارين زاتي-پاکيني ل­نتله ييرلر. داهي شاعير بو مثله ني بئ­له قئيد ائدير:  

  هر کسين زاتي پاک اولارسا اگر،  

  اوندان چوخ يازيلار بئله اثرلر.  

  /ايقبالنامه.  " يازيچي " . 1982 سه، 443/  

  چوخاروادليليق ايسلام عالمينده، او جومله دن آذربايجاندا دا اول­موش و حال-حاضيردا دا واردير. دوزدور، قانوني يوللا اول­ما­سا دا، بير نئ­چه آرواد ساخلايان کيشيلره راست گلمک اولور. بو عاييله­لرده اولان اوشاق­لار او قدر ده تعليم تربييه لي، سرراست اول­مور­لار. چونکي اوشاقلارين  تر­بييه سينده عصاس رول اوينايان عاميل آتا-آنا­نين بير-بيرينه اولان مو­نا­سي­بتيدير. چوخ آروادليلار دا آر­واد­لار بير-بيري ايله گونو اولدوقلاريندان، اون­لار  آراسيندا اولان زيد­دي­يت کيشي نين حؤرمتدن دوشمه سينه سبب اولور. ائله کي، کيشي آي­ل­ده حؤرمتدن دوشدو، قادين عاييلهده کيشي رولونو اوي­نايير. اودور کي، بئله عاييلهلرده تربييه لي، کاميل اوشاقلارين يئتيشمه سي چ­تين اولور. چوخ آروادلي کيشيلرين دئمک اولار کي، اکثريتي عؤمور­ل­ري نين آخيريندا تک قاليرلار. بونون عصاس سببي چوخ آروادليلاردا ار­له آر-واد آراسيندا حاقيقي ايستگين، حاقيقي محبتين اول­ما­ما­سيدير. اين­سان­لار آراسيندا دا محبت اولماسا بيرگه ياشايا بيل­مزلر. بو سه-ببدن ده اونلارين آخيردا تک قالماسي ائلين آغ­زيندا ضرب مثله چئو­ري­ليب. داهي شاعير همين مثله ني بئله ق­له مه آلير:  

  سنه بيرجه ديلبر ائدر کيفيت  

  تک قالار چوخ آرواد آلان نهايت.  

   / ايقبال نامه.  " يازيچي " . 1982، سه.446/  

  چوخاروادلي کيشيلرين آروادلاريندان اولان اوشاقلاري نين تر­بي­ي­سيز، پوز­غون يئتيشمه سيندن شيکايتلننلري نين بيري نين دي­لين­دن خال­قي­مي­زين بوتون صيفتلريني اولدوغو کيمي قلمه آلان اؤل­مز شاعيرميز سابير يا­زير:  

  آخ، بو اوشاقلار نئجه بد زاتديلار  

  لاپ دئيه سن جين کيمي بير زاتديلار.  

  بير دلي شئيتان دئيير، آچ بد باشين  

  گل بو هارامزاده لرين آت داشين  

  بير-بيرينه قات باجيسين، قارداشين.  

  از بدنين، اوز بوغازين، کس باشين  

  گؤر مني آخير کيمه اوخشاتديلار؟  

  آخ، بو اوشاقلار نئچه بد زاتديلار.  

  هر کسين اؤولادي اولاندا گؤزايدينليغي وئريرلر. علي الخصوص سو­­رو­شان­داکي، نيين اولوب، اوغلاندير دئينده موصاحيبي بير داها:  " آي آل­لا­ها شوکور، باشا کيمي اولسون، آدي ايله بؤيوسون، يئکه کيشي اول­سون "  و س. دئ­ينده کي قيزيم اولوب، او زامان چوخلاري دئيير:  " اشي، اؤولاد اولسون، نا­موس­لو، غئيرتلي اولسون " . بزن ده دو­شون­ج­سيز آداملار دئيير کي، تکي جا­ني ساغ اولسون، باشين ساغ اولسون، اولوب، اولوب، فيکير ائتمه.  

  عوموميتله، نسلين فاميليياسيني، سويکؤکونو اوغلان دا­وام ائت­دير­ديگيندن، اوجاغين اصيل صاحيبي اولدوغوندان آذر­باي­جان­ليلاردا اوغ­لان-قيزدان اوستون توتولور. جونکي اوغلان غئيرت، قيز ايسه صداقت اؤلجوسو سا­ييلير. شاعير بو مثله يه موناسيبتيني بئله شرح ائدير:  

  آروادا دئديم کي، بختيم اوغلاندير،  

  اوغلان دوغوردان دا باش اوجالداندير.  

  / ايقبال نامه.  " يازيچي "  1982، سه.462/  

  خالقي نين عادت-عنعنه لريني دريندن بيلن، اونون بوراخديغي نؤق­­سان­لاريني اورک آغريسي ايله مجازي معنادا قلمه آلان ه­مي­شه ياشار، آغ­لار-گوله ين سابيريميز ده بو مثله ني اؤزونه مخ­سوس بئله قلمه آل­ميشدير:  

  دورموش ايديم کوچه ده، بير ده نه گؤردوم هامان،   

  آغريسيني آلديغيم فيضي گلير لاپ پييان.  

  چاتجاق دوروب بير قوجا سايله قوسدوردو قان   

  گؤزلرينه دؤندويوم سانکي بير آسلان ايميش  

  بختور اولسون باشين، بختيميز اوغلان ايميش.  

  بير ده گؤرورسن بير آدامين حاقيندا ائله سؤزلر دانيشيرلار کي، هئچ اينانماق اولمور کي، همين آدام بو ايشلري گؤرر. بو زا­مان عاغيللي، دون­يا گؤرموش آداملار دئييرلر کي، آدام گرک هر دئ­ييلنه اينان­ما­سين، گؤزلري ايله گؤردويونه اينانسين. اودور کي، خال­قيميزين آراسيندا بئ­له ضرب مثل يارانيب.  " گؤز گؤردويونه اينا­نار " . نيظامي بو م­س­له ني بئله قئيد ائدير:  

  يازدي ايسکندره اؤز گؤردويونو   

  قولاق دئيه ني يوخ، گؤز گؤردويونو.  

  / ايقبال نامه.  " يازيچي " . 1982، سه.463/  

  حتّی ائل آراسيندا بونونلا ياناشي بئله ميثال دا وار، دئ­ير­لر:  " گؤز گؤردويوندن قورخار " . اينسان ياشاديغي، فاليت گؤس­­ترديگي سون­سوز نعمتلره ماليک اولان حياتدا نه قدر وار­لي، سروتلي اولسا دا ايس­رافچيليغا يول وئرسه، قناعتله دولانماسا تئز بير زاماندا موف­ليسلشير. اودور کي، هميشه خالق آراسيندا ايش­ل­­نن بير ميثاليميز نه ق­در قييمتلي سسله نير  " قناعت عزيز­لر، تاماهکار ائدر "  دئييبلر. ائله حاقيندا دانيشديغيميز اثر­ده نوشابه نين، سوکراتين ايسکندره کئچ­ديکلري عيبرت درسلري محض تاماها، نفسه قارشي يؤنلمه ميشدير؟ بير داها بو م­س­ل­­ني نيظامي بئله شرح ائدير:  

  او هر جور يئمه يه ائدر قناعت،   

  بير آز قووود اونا ائدر کيفايت.  

  / ايقبال نامه.  " يازيچي " . 1982، سه.477/  

  بورادا اسل صؤحبت يئمه يه قناعت ائتمکدن يوخ، اينسانين آج گؤز اولماماسيندان گئدير. يازيلي و شيفاهي خالق اد­بيي­يا­تي­ميز­دا بو با­ره ده چوخ اثرلر يازيلميش و بير چوخ ضرب م­س­ل­لر يارانميشدير. م­سلن: بير نفر فورصتي الدن وئريب سهو ائدن­ده عادتن اونا دئ­يير­لر:  " قوزونو قوردا وئرميسن " . ياخود، اؤل­که ده حؤکمدار عاديل اولان­دا هر بير ايش عدالتله يئرينه يئ­تي­ريل­ديک­ده، شاعيريرن اؤزو دئميش، حاکيم ادا­لتلي اولاندا دئيرلر کي، حؤکم­دار اؤلکهده ائله شرايت ياراديب کي، قورد­لا قوزو بير اوتلايير. بو مثله يه داير شاعير فيکريني بئله تا­مام­لا­يير:  

  ائله نصيحت کي، دينلسه اونو،   

  اؤزونه دوست بيلسين قورد دا قوزونو.  

  /ايقبالنامه.  " يازيچي " . 1982، سه.508/  

  شاعير اوزرليک حاقيندا بير داها خاطيرلاداراق هر کس س­لا­مت و خ­تاسيز ياشاماق ايستسه اونون سحر-سحر اودا اوزرليک آت­ماسيني آشا­غي­دا­کي کيمي قئيد ائدير:  

  سلامت ياشاماق ايسته سن اگر،   

  اودا اوزرليک آت هر گون، هر سحر.  

  / ايقبال نامه.  " يازيچي "  1982، سه.508/  

  نيظامي گؤسترير کي، بير نفر اوچون هاميني اينجيتمک، پيس هئ­ساب ائت­مک اولماز. هر کسه توتدوغو عمله گؤره جزاني وئر­مک لازيمدير. شا­يريرن بو فيکيرلري ايله علاقه دار آذربايجاندا ه­مين فيکرين عکسينه دئ­ييلن باشقا بير فيکير ده يادا دوشور.  " يا­غيش ياغار، دامجي دامار، دا­مينيزا قوربان من اولوم، بي­ري­ني­زين خاطيرينه هامينيزا قوربان من اولوم " .  

  سونرا بونونلا علاقه دار بير ضرب مثليميز ده يادا دو­شور:  " کئ­چيني کئچي، قويونو قويون آياغيندان آسارلار " . نيظامي ه­مين م­س­له يه داير يازير:  

  بير کس اوچون هاميني اينجيتمک اولماز،  

  قويونو قويونون آياغيندان آس.  

  /يقبالنامه.  " يازيچي " . 1982، سه.509/  

  چتينه دوشه ني خيلاص ائدن آداما عادتي اوزره دئييرلر:  " قار­داش، يا­خود، ائل اوغلو، چوخ ساغ اول، ائله بيل اونو قوردون آغ­زين­دان قويونو قور­تا­ران کيمي قورتاردين " . شاعيرين بو مثله يه داير سؤيه‌له ديگي فيکير بئله‌دير:  

  بؤيودوب چوخونو ائتديم حؤکمران،   

  چوخ قويون آلميشام قوردون آغزيندان.  

  / ايقبال نامه.  " يازيچي " . 1982، سه.589/  

  آذربايجان خالقيندا ماتم رنگي قارا رنگ ساييلير. اودور کي، ايسکندرين آناسينا اؤلوم قاباغي يازديغي وصيت مکتوبونو شاعير قارا رنگله يازديغيني قئيد ائتمکله ميللي عادتي‌ميزي يادا سالير. او يازير:  

  قلمي قاپ قارا هيسله دولدوروب،   

  عزيز آناسينا يازدي بير مکتوب.  

  / ايقبال نامه.  " يازيچي " . 1982، سه.589/  

  هر کس موعين بير شئيي چوخ اذيت چکيب الده ائديرسه همکارينا اوز توتاراق دئيير کي، اينان بو ايش اوچون چوخ اذيت چکميشم، قت­ره-قتره /پوچور-پوچور – س.ه./ تر تؤکموشم.  

  بونونلا ياناشي  " سو قابي سودا سينار "  ضرب مثله ميزي ده شاعير يا­دا سالاراق يازير:  

  آناجان چئشمه يه دؤندوسه قطره،   

  سو قابي سودا سينار، قم چکمه.  

  / ايقبال نامه.  " يازيچي " . 1982، سه.589/  

  عادتن ماتمدن قاييدانلار اؤولاديني ايتيرن آنا حاققيندا بئله دئييرلر.  " ائوي تيکيلميش گؤزونون ياشيني سئل کيمي آخيديردي، ديگري ايسه اونا جاوابيندا:  " آللاه صبريني وئرسين، نه ائتمک اولار " . ياخود. بير باشقاسي ايسه چوخ آغلاماغين آللاها آغير گئتمسيني سؤيله يير. بو مسله لري نيظامي بئله قلمه آلير:  

  زامان ائتسين سني بو اوددان کنار،   

  سنه صبر وئرسين او پرورديگار.  

  / ايقبال نامه.  " يازيچي " . 1982، سه.590/  

  چوخ زامان بير حاديثه  باش وئرن يئره، يئرلي-يئرسيز چوخ آدام توپ­لاشديقدا بو ضرب مثلي ايشله ديلير:  " آري پته يه ييغيلان کي­مي نه يه يي­غيشيبسينيز؟ " . شاعير ده همين مثلي اولدوغو کيمي ايش­لتميشدير. او يا­زير:  

  گه لر اؤلکهلرين بير چوخ عاليمي.  

  آريلار پته يه ييغيلان کيمي.  

  /ايقبالنامه.  " يازيچي " . 1982، سه.608/  

  آذربايجانين ميللي عادت-عنعنه سينه گؤره آنا قيزيني چوخ بؤيوک سئوگي هيسسي ايله، محبت هيسسي ايله ار ائوينه يولا سالير و قي­زي نين گئتدييي ائوده خوشبخت ياشاماسي، خوشبخت اولماسي اوچون آل­لاها يالوارير و چوخ-چوخ دوعالار ائدير. قيزين قارداشي ايسه عادتن باشينا دوواق سالاراق اونون بئليني باغلايير. ايندي نين اؤزونده ده عادت-عنعنه ميز او واخت اول­دو­غو کيمي يئرينده دير. همين عادتی­ميزي شاعير بئله قلمه آلير:  

  قيزيني مئهرله کؤچورر آنا،   

  قارداش دوواق سالار اونون باشينا.  

  /يقبالنامه.  " يازيچي " . 1982، سه.610/  

  موللا نصرالدينين لطيفه لرينده پيشيک و ات مثله سينه داير کيچيک احوالات يازيلي ادبياتيميزدا اؤزونه يئر توتموشدور. بئله کي، اتين باشيني اکن آرواد ارينه پيشيک طرفيندن يئييلديگيني يالاندان دئديکده، چوخ بيج و اوستا اولان موللا تئز پي­شي­يي چکير. پيشيک دوز ات ق­در گلديکده اوندان سوروشور:  " آي آرواد، اگر بو پيشيکديرسه، ات هاني؟ اگر بو اتديرسه، پيشيک هاني؟ همين ضرب مثلي شاعير اونوتماياراق بئله قلمه آلير:  

  اتي آپارارسا پيشيک قازاندان،   

  نه چيخار، قاري هئي قوپارسين فقان.  

  /ايقبالنامه.  " يازيچي " . 1982، سه.612/  

  ايستر عاييله‌ده ايسترسه ده ائل آراسيندا ائله اوزلو و هئچ شئيدن چکينميه‌رک نفسي نين اوجوندان ايختيياري،هوقوقو چاتمايان ايشلره قاتيشماقلا بربر، حتّی اونو اؤز الي ايله گؤردوکده اونا دئييرلر:  " آدام الي اوزونلوق ائتمز " . شاعير اونو بئله شرح ائت­ميش­دير:  

  ال اوزاتماقدان سن، گل، چکين بير آز  

  الي اوزون هئچ واخت مورادا چاتماز.  

  /يئددي گؤزل.  " يازيچي " . 1983،سه158/  

   " قورآني کريم " ده يازيلير کي، هر کيم بو ماددي دونيادا نه عمل ائديبسه، او دونيادا اونون حاقي-حسابي چکيله جک. ي­ني ياخشي ايش­لر توتوبسا جنّته گئده رک عؤمرو بويو بئهيشت با­غين­دا، پيس عمل­لر ائديبسه جهننمده قييامت اودوندا ابدي اولا­راق ياناجاقدير.  

  قوراني موکممل بيلن، ايسلام دينينه و ياراديلميشلارين ان سئ­ويمليسي اولان مهممد پئيغمبره چوخ يوکسک قيي­مت وئرن ني­زامي گنجوي قورانلا باغلي يارانميش آذر­باي­جان ضرب مثليني آشا­غيداکي کيمي شرح ائدير:  

  چاليشيب نه اکسن بو دونيادا سن،   

  اونون محصولونو اوردا بيچرسن.  

  /ايقبالنامه.  " يازيچي " . 1982، سه.407/  

  صنعته و صنعتکارا آيد ايشلنن ضرب مثله لريميز آز دئ­ييل. مس.  " حکيمين اوشاغي خسته، موعليمين اوشاغي تربييه سيز،   " بي­­چاق­چي­دا هئچ واخت بيچاق تاپيلماز " ،  " درزي نين شالواري/ پال­تا­ري/ ياماقلي اولار "  و س. بئله مثله لره نيظامي بيگانه قال­ما­يا­راق يازير:  

  قوزبئل اولار بوتون ياي قاييرانلار  

  درزي نين پالتاري ياماقلي اولار.  

  /يقبالنامه.  " يازيچي " . 1982، سه.606/  

  ائل آغساققاللاري هميشه تله سيک ايش گؤرنلره، يول گئ­دن­ل­ره دئ­ميش­لر کي، آدام بير ايشي توتارکن تلسممه لي، صبرله ائت­م­ليدير.  " ت­ل­سن تنديره دوشر دئييبلر " . بورادا تنديره دو­شر، يني چتينه دوشر م­ناسيندا ايشله نير. ياخود تله سيک يول گئ­دن حاقيندا دئييلير  " تله سيک يول گئدن، تئز يورولار "  و س. شا­ير ايسه همين مثله لره مو­نا­سي­بتيني بئله قلمه آلير:  

  تله سيک يول گئتمک بير فايدا وئرمز،  

  يورولار تله سيک يول گئتسه هر کس.  

  / خوسروو و شيرين.  " يازيچي " . 1983، سه.155/  

  اؤز اصلینه، سويونا موناسيبت آذريلرده چوخ گوجلودور. مس. دوغ­ما تورپاق، دوغما وطن اونلارا آنا قدر ازز اولور. بو هيسس دي­گر دونيا خالقلاريندا او قدر ده نظره چارپمير. بل­که ده اونلار و­تندن ديدرگين دوشمه ديکلرينه گؤره، وطن هس­رتي کئ­چير­مه ديک­ل­رينه گؤره بو هيسس اونلاردا او قدر اوزه چيخ­ماميش. وطن، قريب اؤلکه ايله باغلي ضرب مثللريميز دي­در­گين ساليناراق دوغما وطنه هس­رت قالديغيميز اوچون داها چوخ يا­رانميشدير. هتتتا بو هسرت، بو نيس­کيل يازيلي و شيفاهي اد­بيي­ياتيميزدا درين کؤک سالميشدير. مس. قيزيل ق­فسدن بو­را­خي­لان بولبولون اوچاراق قارا تيکانليغا قونوب وطنه گل­ديم، دينه ايما­نا گلديم دئمه سي چوخ ماراقلي و گوجلودور. ائل با­يا­تي­لا­ري­ميز­دان بير نئچه سينه نظر سالاق:  

  عزيزينم وطن ياخشي،   

  گئيمه يه کتان ياخشي،  

  گزمه يه قريب اؤلکه  

  اؤلمه يه وطن ياخشي.  

  بو داغلار اولو داغلار   

  چئشمه لي سولو داغلار  

  بوردا بير قريب اؤلوب   

  گؤي کيشنر، بولود آغلار.  

    ياخود:  

  عزيزيم، قالا يئرده   

  بورج يئرده، قالا يئرده  

  قورخورام قريب اؤلم  

  جنازم قالا يئرده.  

  باياتيلارين ساييني آرتيرماق دا اولاردي. بو سطيرلرين مو­ل­لي­في بو با­ره ده فيکريني بئله ايفاده ائدير:  

  وطن عذابيندان اينسان سولسادا دا،   

  اونون محبتي صافدير، تميزدير.  

  قوربتده هر زامان باهار اولسا دا،  

  وطنين سرت قيشي يئنه عزيزدير.  

   بو مثله يه داير نيسبتن گئنيش شرحيميزين سببي ايستر کئچميشده و ايسترسه ده ايندي نين اؤزونده دوغما يوردلاريندان، وطنيندن ديدرگين سالينان دوغمالاريميزين درديدير. بو بارده داها تاثيرلي صعنت اثرلري ايندن بئله ياراناجاقدير. گؤرونور کي، هله 10 عصرده ده وطنينه، ائلينه، اوباسينا حسرت قالانلار اولوب کي، داهي نيظامي ده همين مثله ني قلمه آلميشدير. اودور کي، يازير:  

  قوربتده اؤلمه گل نه وارميش بوندا.  

  ايت اولماق ياخشيدير آنا يوردوندا.  

  بونونلا نيظامي گنجوي نين  " خمسه "  ده ايشلتديگي ضرب مثللري تام شکيلده شرح ائديب قورتارماديق، اولسا-اولسا موعيين قدريني اهاته ائتديک. اونو قئيد ائتمک لازيمدير کي، دونيا ادبياتيندا هئچ بير شاعير و يازيچي دوغما اولماديغيني خالقين بو قدر ضرب مثللريني اؤز اثرلرينده ايشله ده بيلمزدي. بو فاکتلار بير داها سوبوت ائدير کي، نيظامي گنجوي آذربايجانين تورک و فارس ديلينده يازان دوفدوغماجا بنزرسيز اوغلودور.  

